
Útdráttur	  

Brúðkaup	  er	  að	  margra	  mati	  ein	  stærsta	  hátíð	  mannsævinnar	  með	  öllum	  sínum	  hefðum	  og	  

helgisiðum.	   Í	   þessari	   ritgerð	   verður	   stiklað	   á	   stóru	   yfir	   helstu	   brúðkaupshefðir	   okkar	  

Íslendinga.	  Áhersla	  er	  lögð	  á	  brúðarklæðnað	  íslenskra	  kvenna	  og	  þróun	  hans	  í	  gegnum	  tíðina.	  

Þá	  er	  átt	  við	  breytinguna	  sem	  varð	  frá	  því	  að	  konur	  giftu	  sig	  í	  sínum	  bestu	  fötum,	  sem	  þær	  

höfðu	  ef	  til	  vill	  átt	  áður	  og	  notuðu	  síðan	  upp	  frá	  því	  á	  tyllidögum,	  yfir	   í	  hinn	  hvíta	  og	  mikla	  

einnota	   brúðarkjól.	   Saga	   hvíta	   brúðarkjólsins	   verður	   rakin	   og	   hefðin	   fyrir	   notkun	   hans	  

könnuð,	  hefð	  sem	  enn	  í	  byrjun	  21.	  aldar	  stendur	  traustum	  fótum.	  Tekin	  voru	  viðtöl	  við	  sex	  

giftar	  konur	  og	  dregnar	  upp	  ástæður	  kjólavals	  þeirra.	  Tvær	  þeirra	  kusu	  að	  giftast	  í	  gráu.	  Hinar	  

tóku	  hvítt	  fram	  yfir.	  Helstu	  niðurstöður	  eru	  að	  þegar	  kemur	  að	  litavali	  á	  brúðarklæðnaði	  eru	  

aðal	  áhrifavaldar	  hvort	  um	  fyrsta	  brúðkaup	  er	  að	  ræða	  og	  aldur	  brúðarinnar.	  Hvít	  brúðarföt	  

virðast	   ansi	   rótgróin	   hefð	   hér	   á	   Íslandi	   og	   má	   segja	   miðað	   við	   niðurstöður	   þessarar	  

rannsóknar,	  að	  hvítur	  brúðarkjóll	  sé	  orðinn	  að	  helgisið	  hérlendis.	  

1.	  Inngangur	  

Hátíðir	  hafa	  fylgt	  mönnum	  frá	  alda	  öðli	  og	  verður	  svo	  eflaust	  alla	  tíð.	  Árvissar	  eru	  jól,	  áramót,	  

afmæli,	  páskar	  og	  fleiri.	  Svo	  eru	  það	  aðrar	  persónulegri	  sem	  hvert	  okkar	  upplifir	  kannski	  bara	  

einu	  sinni	  á	  ævinni,	  ef	  þá	  það.	  Þar	  má	  nefna	  skírn,	  fermingu,	  brautskráningu	  og	  svo	  eru	  það	  

brúðkaupin.	  Brúðkaup	  myndu	  eflaust	  einhverjir	  flokka	  sem	  eina	  stærstu	  hátíð	  mannsævinnar	  

og	   fylgja	   brúðkaupum	  margar	   hefðir.	   Hefð	   er	   orð	   sem	   allir	   þekkja.	   Í	   íslenskri	   orðabók	   er	  

hugtakið	   hefð	  útskýrt	   sem	   rótgróinn	   siður.1	   Þjóðfræðingar	   hafa	   sína	   skilgreiningu	   á	   orðinu	  

sem	   farið	   verður	   í	   síðar.	   Í	  mörgum	   samfélögum	   heims	  má	   segja	   að	   það	   sé	   orðinn	   nánast	  

helgur	   siður	  að	  gifta	   sig	   í	   hvítum	  kjól,	   þar	  með	   talið	  hið	   íslenska	   samfélag.	  Vissulega	   fylgja	  

ekki	  allar	  brúðir	  þessum	  sið,	  sumar	  kjósa	  heldur	  að	  gifta	  sig	  í	  öðrum	  lit	  og	  jafnvel	  ekki	  í	  kjól.	  

Áður	   en	   hvíti	   kjóllinn	   ruddi	   sér	   til	   rúms	   hér	   á	   Íslandi	   var	   algengast	   að	   konur	   giftu	   sig	   í	  

peysufötum	   eða	   öðrum	   íslenskum	   búningi.2	   Ætíð	   fóru	   þær	   þó	   í	   sitt	   fínasta	   púss	   við	  

giftingarathöfnina	  og	  þær	   sem	  ekki	  höfðu	  efni	  á	  að	  eiga	  betri	   sett	  af	   fötum	   í	   fataskápnum	  

sínum	  áttu	  það	  til	  að	  fá	  lánuð	  fín	  föt	  hjá	  öðrum	  af	  þessu	  tilefni.3	  	  

Í	  hreinskilni	  sagt	  þá	  hef	  ég	  aldrei	  verið	  stúlkan	  sem	  læt	  mig	  dreyma	  um	  brúðkaupsdaginn	  

minn,	  né	  hef	  ég	  velt	  fyrir	  mér	  í	  hvernig	  kjól	  ég	  vil	  vera,	  eða	  hvernig	  ég	  vilji	  hátta	  þessum	  degi	  

yfir	  höfuð.	  Þó	  skal	  það	  viðurkennt	  að	  ég	  hef	  ávallt	  gert	  ráð	  fyrir	  að	  einn	  daginn	  muni	  ég	  gifta	  

mig	  og	  tel	  ég	  þá	  hugsun	  vera	  algenga	  í	  okkar	  vestræna	  samfélagi	  og	  þó	  víðar	  væri	  leitað,	  	  þar	  

sem	  það	  að	  gifta	  sig	  er	  hluti	  af	  okkar	  menningu.	  	  

En	  hver	  var	  þá	  kveikjan	  að	  efnisvali	  mínu	  ef	  mig	  hefur	  ekki	  dreymt	  löngum	  stundum	  um	  

stóra	  daginn	  og	  rétta	  kjólinn?	  Ég	  ætla	  ekki	  að	  ljúga	  neinu	  um	  það	  að	  í	  raun	  átti	  leiðbeinandi	  

minn	  og	  nafna,	  hún	  Kristín	  Einarsdóttir,	  hugmyndina	  að	  efninu.	  Eftir	  að	  hafa	  flett	   í	  gegnum	  

blöð	   og	   bækur	   til	   að	   kynna	   mér	   efniviðinn	   nánar	   tók	   ég	   að	   gerast	   forvitin.	   Ég	   sá	   það	   af	  

lestrinum,	  sem	  ég	  vissi	  raunar	  áður,	  að	  hvíti	  liturinn	  skiptir	  brúðina	  miklu	  máli	  og	  hefur	  gert	  

lengi.	  En	  af	  hverju?	  Því	  höldum	  við	  svona	  fast	   í	  þennan	   lit	  þegar	  ekki	  virðist	  nein	  merking	   í	  

honum	  lengur?	  Hefur	  hvíti	   liturinn	  alltaf	  verið	  svona	  mikilvægur	  brúðinni?	  Hvað	  hóf	  hann	  á	  

stall	  og	  þá	  hvenær?	  Hvaða	  þýðingu	  hefur	  brúðarkjóllinn,	  litur	  hans	  og	  útlit	  nú	  orðið?	  	  

                                                        
1	  Íslensk	  orðabók	  A-‐L,	  552.	  
2	  Árni	  Björnsson,	  Merkisdagar	  á	  mannsævinni,	  259.	  
3	  Árni	  Björnsson,	  Merkisdagar	  á	  mannsævinni,	  256.	  

Í	   þessari	   ritgerð	   verður	   saga	   brúðarkjólsins	   á	   Íslandi	   rakin	   og	   skoðað	   hvenær	   hinn	   hvíti	  

brúðarkjóll	  sem	  við	  þekkjum	  svo	  vel	  nú	  orðið	  kom	  til	  landsins	  og	  hvaðan.	  Einnig	  verður	  leitast	  

við	  að	  fá	  úr	  því	  skorið	  hvort	  og	  þá	  hvaða	  þýðingu	  brúðarkjóllinn	  hefur	  á	  Íslandi	  nú	  til	  dags,	  því	  

tekur	  íslenskt	  kvenfólk	  hvítan	  kjól	  fram	  yfir	  til	  dæmis	  rauðan	  kjól?	  

2.	  Rannsóknin	  

Í	  þessari	  rannsókn	  var	  notast	  við	  eigindlegar	  aðferðir,	  munnlegar	  heimildir.	  Tekin	  voru	  viðtöl	  

við	  sex	  konur	  sem	  eiga	  það	  sameiginlegt	  að	  vera	  giftar.	  Konurnar	  eru	  á	  mismunandi	  aldri,	  frá	  

25	  til	  75	  ára	  og	  giftust	  sömuleiðis	  á	  mismunandi	  aldri	  og	  á	  mismunandi	  tímum.	  Mér	  fannst	  

mikilvægt	  að	  konurnar	  væru	  bæði	  á	  ólíkum	  aldri	  og	  hefðu	  sömuleiðis	  gift	  sig	  misgamlar	  og	  á	  

mismunandi	   tímum,	   til	  þess	  að	  geta	  borið	   saman	  viðhorf	  þeirra	  á	  kjólavali	  og	   fá	  þá	  breytu	  

inn,	   hvort	   aldur	   hafi	   áhrif	   á	   kjólaval	   og	   til	   að	   varpa	  mögulega	   ljósi	   á	   það	   hvort	   sjáanlegur	  

skoðanamunur	  sé	  á	  milli	  kynslóða	  og	  tímabila.	  Rannsókn	  þessi	  einskorðast	  ekki	  við	  viðtöl	  því	  

einnig	  var	  stuðst	  við	  ýmsar	  ritaðar	  heimildir,	  netheimildir	  og	  greinar	  og	  auglýsingar	  íslenskra	  

dagblaða.	  	  

2.1	  Viðtölin	  

Val	   á	   viðmælendum	   getur	   verið	   vandasamt	   verk,	   en	   í	   þetta	   skiptið	   ákvað	   ég	   að	   leita	   ekki	  

langt	   yfir	   skammt	   og	   voru	   fimm	   af	   viðmælendum	   mínum	   konur	   úr	   fjölskyldunni	   minni.	   Í	  

bókinni	  Recording	  Oral	  History	   varar	  höfundur	  við	  þeim	  vandamálum	  sem	  komið	  geta	  upp	  

þegar	   viðtöl	   eru	   tekin	   við	  nákomna	  einstaklinga,	  en	  ég	   taldi	   rannsóknina	  þess	  efnis	   að	   slík	  

vandkvæði	  bæri	   ekki	   að	  óttast.4	  Heldur	  þvert	   á	  móti	   gæti	   sú	   staðreynd	  að	   rannsakandi	  og	  

viðmælandi	  þekktust	  vel	  haft	  í	  för	  með	  sér	  að	  svörin	  yrðu	  í	  raun	  hreinskilnari.	  

Eins	  og	  áður	  kom	  fram	  voru	  viðtölin	  sex	  talsins,	  fimm	  stutt,	  á	  bilinu	  5-‐10	  mínútur	  hvert,	  og	  

eitt	  sem	  var	  um	  50	  mínútur.	  Stuttu	  viðtölin	  voru	  afar	  hnitmiðuð	  og	  var	  markmið	  þeirra	  að	  fá	  

konurnar	   til	   að	   útskýra	   brúðarkjólaval	   sitt	   og	   horfa	   til	   þeirra	   þátta	   sem	   höfðu	   hugsanlega	  

áhrif	  á	  valið,	  svo	  sem	  aldur,	  fjölskylduhagi	  og	  fleira.	  	  

Sjötta	   viðtalið	   og	   jafnframt	   það	   lengsta,	   var	   við	   séra	   Hildi	   Eir	   Bolladóttur,	   prest	   við	  

Akureyrarkirkju.	  Það	  var	  eini	  viðmælandinn	  sem	  ég	  þekkti	  ekkert.	  Hildur	  Eir	  er	  orðin	  nokkuð	  

áberandi	   í	   fjölmiðlum,	   er	   opin	   og	  þekkt	   fyrir	   að	   sitja	   ekki	   á	   skoðunum	   sínum,	   svo	  hún	   var	  

tilvalinn	   viðmælandi.	   Það	   viðtal	   var	   hugsað	   sem	   einskonar	   yfirlitsmynd.	   Í	   starfi	   sínu	   sem	  

prestur	  hefur	  Hildur	  Eir	  gefið	  saman	  ófá	  brúðhjón	  og	  var	  því	  áhugavert	  að	  heyra	  hvað	  hún	  

teldi	  hafa	  áhrif	  á	  brúðarkjólaval	  kvenna	  og	  hvort	  einhver	  þróun	  hefði	  orðið	   í	  þeim	  efnum	  á	  

hennar	  starfstíð.	  

                                                        
4	  Yow,	  Recording	  Oral	  History,	  178.	  

Viðbrögð	   sumra	   viðmælenda	   voru	   óttablendin	   þegar	   þeim	   var	   tilkynnt	   að	   viðtalið	   yrði	  

tekið	  upp,	  en	  þegar	  útskýrt	  var	  fyrir	  þeim	  að	  upptakan	  yrði	   í	  vörslu	  rannsakanda	  og	  enginn	  

annar	  myndi	  heyra	  hana,	  virtust	  þeir	  róast	  aftur.	  Sem	  rannsakandi	  hef	  ég	  áður	  brennt	  mig	  á	  

því	  að	  viðmælendur	  verða	  óöruggir	  þegar	  minnst	  er	  á	  að	  taka	  upp	  viðtalið,	  því	  þykir	  mér	  gott	  

að	  notast	  við	   farsíma	  sem	  upptökutæki.	  Það	   fer	   lítið	   fyrir	  honum	  og	  hann	  er	  eitthvað	  sem	  

flest	   nútímafólk	   er	   vant	   að	   hafa	   við	   hlið	   sér	   nær	   öllum	   stundum.	   Því	   eru	   líkurnar	   á	   að	  

viðmælandi	  gleymi	  sér	  og	  hætti	  að	  hugsa	  um	  upptökuna	  mun	  meiri,	  að	  mínu	  mati,	  ef	  notast	  

er	  við	  farsíma	  heldur	  en	  til	  dæmis	  sérstakt	  upptökutæki.	  

2.2	  Viðmælendur	  

Leitast	   var	   við	   að	   finna	   viðmælendur	   með	   mismunandi	   giftingarsögu,	   ef	   svo	   má	   að	   orði	  

komast.	  Það	  er,	  að	  tala	  við	  konur	  sem	  hefðu	  gift	  sig	  á	  mismunandi	  aldri,	  á	  mismunandi	  tíma,	  í	  

mismunandi	  klæðum.	  Ég	  þurfti	  ekki	  að	  leita	  langt,	  því	  eftir	  smá	  umhugsun	  áttaði	  ég	  mig	  á	  að	  

að	  innan	  fjölskyldunnar	  leyndist	  ágætis	  úrtak.	  	  

Öll	   viðtölin	   tók	   ég	   upp	   á	   farsímann	   minn	   og	   reyndist	   hann	   vel.	   Síminn	   féll	   vel	   inn	   í	  

umhverfið,	  orðinn	  ansi	  tíð	  sjón	  hjá	  flestum.	  Ég	  tel	  því	  að	  með	  notkun	  hans	  hafi	  	  viðmælendur	  

mínir	  meira	  og	  minna	  gleymt	  upptökunni	  eða	  að	  minnsta	  kosti	  ekki	  látið	  hana	  trufla	  sig.	  

	  

Lovísa	  Björk	  Kristjánsdóttir	  er	  fædd	  á	  Akureyri	  1962.	  Lovísa	  Björk	  er	  móðir	  mín	  og	  var	  hún	  

fyrsti	  viðmælandinn.	  Hún	  gifti	  sig	  í	  fyrrum	  höfuðborg	  okkar	  Íslendinga,	  Kaupmannahöfn,	  í	  júlí	  

árið	  2000,	  þá	  38	  ára	  að	  aldri.	  Var	  hún	  þá	  búin	  að	  vera	  með	  verðandi	  eiginmanni	  sínum,	  Jóni	  

Hjaltasyni	  í	  yfir	  20	  ár	  og	  átti	  með	  honum	  orðið	  þrjár	  dætur.	  Þetta	  sumarið	  voru	  Lovísa	  og	  Jón	  

búsett	  í	  Kaupmannahöfn	  ásamt	  tveimur	  yngri	  dætrum	  sínum.	  

Brúðkaupið	   fór	   fram	   í	   kirkju,	   en	   viðstaddir	   voru	   aðeins	   dætur	   þeirra	   þrjár,	  maki	   þeirrar	  

elstu	  og	  vinkona	  dóttur	  þeirra	  sem	  var	  í	  heimsókn	  frá	  Íslandi,	  og	  svo	  vissulega	  prestur.	  Enginn	  

vissi	   af	   brúðkaupinu	   fyrr	   en	   rétt	   fyrir	   stóra	   daginn	   sjálfan	   og	   var	   engin	   veisla	   að	   lokinni	  

athöfn,	  heldur	  fór	  fjölskyldan	  saman	  á	  veitingahús	  og	  fagnaði.	  

Brúðarkjóll	   Lovísu	   var	   dökkgrár,	   látlaus,	   síður,	   hlýrakjóll.	   Kjólinn	   hefur	   hún	   aldrei	   notað	  

aftur,	  en	  hann	  hangir	  inni	  í	  fataskáp	  hjá	  henni.	  Aðspurð	  segist	  henni	  aldrei	  hafa	  dottið	  í	  hug	  

að	  klæðast	  honum	  aftur,	  þrátt	  fyrir	  að	  vera	  vel	  brúklegur	  í	  veislur	  og	  slíkt,	  en	  jafnframt	  geti	  

hún	  ekki	  hugsað	  sér	  að	  láta	  hann	  frá	  sér,	  hann	  hafi	  of	  mikið	  tilfinningalegt	  gildi.5	  

Viðtalið	  fór	  fram	  á	  heimili	  foreldra	  minna	  og	  var	  afar	  afslappað	  og	  þægilegt.	  Móðir	  mín	  var	  

vel	  inni	  í	  verkefninu,	  vissi	  vel	  hvert	  rannsóknarefnið	  væri	  sem	  hefur	  eflaust	  hjálpað	  til.	  

	  

Hólmfríður	  Dóra	  Kristjánsdóttir	  eða	  Fríða	  eins	  og	  hún	  er	  ætíð	  kölluð	  er	  fædd	  á	  Akureyri	  árið	  

1965.	  Hún	  er	  móðursystir	  mín	  og	  tvígift.	  Fyrst	  giftist	  hún	  23	  ára	  gömul	  árið	  1988,	  Bergþóri	  P.	  

Aðalsteinssyni	  og	  saman	  áttu	  þau	  á	  þeim	  tíma	  eins	  árs	  gamlan	  strák.	  Þau	  giftu	  sig	  með	  pompi	  

og	  prakt,	  stór	  veisla	  og	  hún	  íklædd	  hvítum,	  fyrirferðarmiklum	  brúðarkjól.6	  	  

Seinna	  brúðkaup	  hennar	  var	  árið	  2010,	  þá	  var	  Fríða	  orðin	  45	  ára	  og	  átti	  orðið	  þrjú	  börn	  úr	  

fyrra	  hjónabandi	  og	  eitt	  með	  verðandi	  eiginmanni	  sínum,	  Sigurði	  Sigurðssyni.	  Það	  brúðkaup	  

var	  með	  mun	  látlausari	  hætti,	  enginn	  vissi	  af	  brúðkaupinu	  fyrr	  en	  í	  kirkjuna	  var	  komið,	  en	  þau	  

skötuhjú	   náðu	   að	   lokka	   sitt	   nánasta	   fólk	   með	   sér	   til	   kirkju	   á	   þeim	   forsendum	   að	   frændi	  

verðandi	   eiginmanns	   hennar	   væri	   þar	   með	   tónleika.7	   Kjóllinn	   sem	   hún	   klæddist	   við	   það	  

brúðkaup	  var	  afar	   látlaus,	  hnésíður	  og	  grár	  að	  lit,	  hversdagskjóll	  að	  hennar	  eigin	  sögn,	  kjóll	  

sem	  hún	  hefur	  oft	  notað	  síðan	  þá.8	  

Viðtalið	  fór	  fram	  á	  heimili	  yngri	  móðursystur	  minnar,	  Ásdísar,	  sem	  ég	  tók	  einnig	  viðtal	  við	  

sama	  dag.	  Það	  var	  hin	  árlega	  laufabrauðsgerð	  móðurfjölskyldu	  minnar	  og	  ég	  greip	  tækifærið	  

og	  tók	  viðtal	  við	  þær	  tvær	  við	  það	  tækifæri.	  Ég	  var	  ekkert	  búin	  að	  minnast	  á	  það	  við	  Fríðu	  

hvort	  ég	  mætti	   taka	  viðtal	  við	  hana	   fyrir	  þessa	   rannsókn	  mína	   fyrr	  en	  við	  hittumst	  þennan	  

dag.	   Hún	   vissi	   þó	   af	   verkefni	   mínu	   og	   umfjöllunarefni.	   Við	   skárum	   út	   í	   nokkrar	  

laufabrauðskökur	  og	  ræddum	  aðeins	  verkefnið	  áður	  en	  við	  vikum	  okkur	  afsíðis	  inn	  í	  herbergi	  

litla	   frænda	  míns	   þar	   sem	   samtalið	   átti	   sér	   stað.	   Viðtalið	   gekk	   vel,	   ég	   var	   nýbúin	   að	   taka	  

viðtalið	  við	  Ásdísi	  svo	  ég	  var	  búin	  að	  fá	  fína	  upphitun	  og	  náði	  þar	  af	  leiðandi	  að	  halda	  okkur	  

nokkuð	   vel	   við	   efnið.	   Fríða	   var	   svolítið	   stíf	   til	   að	   byrja	   með,	   en	   róaðist	   eftir	   nokkrar	  

spurningar	  og	  fór	  að	  hafa	  gaman	  af	  að	  segja	  frá	  hvernig	  stóru	  dagarnir	  hennar	  tveir	  voru.	  	  

	  

                                                        
5	  KAJ	  1/15,	  3.	  
6	  KAJ	  5/15,	  1.	  
7	  KAJ	  5/15,	  2-‐3.	  
8	  KAJ	  5/15,	  3.	  

Ásdís	  Sif	  Kristjánsdóttir	  er	   fædd	  á	  Akureyri	  árið	  1975.	  Eins	  og	   fram	  kom	  hér	  að	   framan	  er	  

Ásdís	  yngri	  móðursystir	  mín,	  hún	  gifti	  sig	  16.	  júní	  2002,	  þá	  27	  ára	  að	  aldri.	  Þegar	  hún	  gifti	  sig	  

átti	  hún	  einn	  strák	  með	  verðandi	  eiginmanni	  sínum.	  Þau	  giftu	  sig	  í	  Glerárkirkju	  á	  Akureyri	  að	  

viðstöddum	   fjölda	   gesta	   og	   héldu	   svo	   brúðkaupsveislu	   í	   frímúrarahúsinu	   þar	   í	   bæ.	   Ásdís	  

giftist	  í	  hvítum,	  síðum	  brúðarkjól	  sem	  hún	  tók	  á	  leigu.9	  

Eins	   og	   áður	   kom	   fram	   þá	   fór	   viðtalið	   fram	   á	   heimili	   Ásdísar	   þegar	   fjölskyldan	   var	   þar	  

saman	   komin	   að	   gera	   laufabrauð	   fyrir	   jólin.	   Ég	   hafði	   minnst	   lauslega	   á	   þetta	   við	   hana	  

nokkrum	  dögum	  áður	  hvort	  ég	  mætti	  spjalla	  við	  hana,	  sem	  hún	  tók	  vel	  í.	  Við	  höfðum	  þó	  ekki	  

valið	  stað	  og	  stund,	  en	  ég	  ákvað	  að	  það	  væri	  upplagt	  að	  nýta	  þessa	  fjölskyldusamkomu	  til	  að	  

ná	  viðtali	  við	  þær	  systur,	  ef	  þær	  samþykktu.	  Ásdís	  tók	  einnig	  mjög	  vel	   í	  þetta,	  við	   lokuðum	  

okkur	  af	  inni	  í	  gestaherbergi	  hjá	  henni	  þar	  sem	  ég	  spurði	  hana	  svo	  út	  í	  stóra	  daginn	  hennar	  

og	  fataval.	  Hún	  hafði	  greinilega	  gaman	  af	  að	  rifja	  þetta	  upp	  og	  viðtalið	  gekk	  mjög	  vel.	  	  

	   	  	  	  	  

Anna	  Lillý	  Daníelsdóttir	  er	  fædd	  á	  Akureyri	  árið	  1940	  og	  er	  móðuramma	  mín.	  Vikum,	  jafnvel	  

mánuðum	  áður	  en	  viðtalið	   fór	   fram	  hafði	  ég	  minnst	  á	  það	  við	  hana	  hvort	  ég	  mætti	   spyrja	  

hana	  um	  brúðarkjólinn	  hennar	   fyrir	   verkefnið	  mitt,	   hún	   varð	   voðalega	  upp	  með	   sér	   að	   ég	  

hefði	  áhuga	  á	  að	  taka	  viðtal	  við	  hana	  og	  tók	  strax	  vel	  í	  það.	  Svo	  kom	  loks	  að	  því	  að	  ég	  tók	  mig	  

til	  og	  ákvað	  að	  vinna	  í	  því	  að	  hljóðrita	  viðtölin.	  Ég	  hringdi	  í	  ömmu	  og	  við	  komum	  okkur	  saman	  

um	  að	  ég	   kæmi	   í	   heimsókn	   til	   hennar	  og	   afa	   strax	  daginn	  eftir.	   Ég	  mætti	   til	   þeirra	  daginn	  

eftir,	  við	  fengum	  okkur	  kaffi	  og	  svo	  komum	  við	  amma	  okkur	  fyrir	  í	  sófanum,	  á	  meðan	  afi	  var	  

sendur	  inn	  í	  tölvuherbergi	  svo	  við	  yrðum	  ekki	  fyrir	  truflun	  af	  hans	  völdum.	  Amma	  setti	  sig	  í	  

stellingar	   þegar	   ég	   setti	   upptökuna	   af	   stað	   og	   varð	   mjög	   formleg.	   Útkoman	   varð	   afar	  

skemmtilegt	  viðtal,	  með	  nákvæmri	  lýsingu	  á	  brúðarkjólnum	  hennar	  sem	  var	  hvítur	  á	  lit,	  efnið	  

valið	   af	   henni	   sjálfri	   og	   keypt	   í	   efnabúðinni	   Skemmunni	   sem	   þá	   var	   á	   Akureyri	   og	   svo	  

sérsniðinn	  og	  saumaður	  á	  hana	  á	  saumastofu	  bæjarins.10	  

Amma	  mín	  og	  afi,	  hann	  Kristján	  Árnason,	  giftu	  sig	  þann	  14.	  maí	  1960	  og	  héldu	  veislu	  og	  

tilheyrandi.	  Þá	  var	  amma	  19	  ára	  gömul	  og	  afi	   tvítugur,	  þau	  voru	  barnlaus	  á	  þeim	   tíma,	  en	  

eignuðust	  sitt	  fyrsta	  barn	  einu	  og	  hálfu	  ári	  eftir	  að	  þau	  voru	  gefin	  saman.	  Þar	  sem	  afi	  var	  ekki	  

orðinn	  21	  árs	  þurfti	  hann	  að	  fá	  forsetaleyfi	  til	  að	  gifta	  sig,	  amma	  þurfti	  ekkert	  slíkt	  því	  konur	  

                                                        
9	  KAJ	  6/15,	  2.	  
10	  KAJ	  4/15,	  2.	  

máttu	  gifta	  sig	  um	  leið	  og	  þær	  höfðu	  náð	  18	  ára	  aldri.11	  Amma	  varð	  yngst	  til	  að	  gifta	  sig	  af	  

viðmælendum	  mínum.	  

	  

Nína	  Arnarsdóttir	  er	   fædd	  á	  Akureyri	   árið	  1990.	  Af	  þeim	  konum	  sem	  ég	   tók	   viðtal	   við	   var	  

styst	   síðan	  Nína	   gifti	   sig,	   en	  hún	  gifti	   sig	   6.	   september	  2014,	  þá	  24	  ára	   gömul.	   Ég	  og	  Nína	  

höfum	   þekkst	   alla	   ævi,	   erum	   jafnöldrur	   og	   bæði	   góðar	   vinkonur	   og	   frænkur	   og	   var	   ég	  

veislustjóri	   í	   brúðkaupinu	   hennar.	   Um	   leið	   og	   hugmyndin	   að	   ritgerðinni	   kveiknaði	   var	   ég	  

ákveðin	  í	  að	  fá	  að	  taka	  viðtal	  við	  hana.	  Mig	  langaði	  til	  að	  hafa	  eina	  nýgifta	  í	  úrtakið	  og	  var	  hún	  

úrvalskostur,	  ég	  var	  sannfærð	  um	  að	  viðtalið	  myndi	  ganga	  vel	  sem	  það	  og	  gerði	  á	  gólfinu	   í	  

sjónvarpsherberginu	  á	  heimili	   foreldra	  hennar	  að	   viðstaddri	   Stellu,	   hálfs	   árs	   gamalli	   dóttur	  

hennar.	  	  

Nína	  gifti	  sig	  í	  hvítleitum	  kjól,	  sem	  hún	  keypti	  af	  fatasíðu	  á	  netinu.	  Þetta	  var	  þriðji	  kjóllinn	  

sem	  hún	  pantaði,	  en	  hina	  tvo	  fékk	  hún	  einnig	  af	  brúðarkjólasíðu	  á	  netinu	  en	  þeir	  voru	  báðir	  

of	   „brúðarkjólalegir”	  eins	  og	  hún	  orðaði	  það.12	  Þá	   skoðaði	  hún	  hvíta	  og	  hvítleita	   síðkjóla	  á	  

fatasíðum	  á	  netinu	  og	  ákvað	  að	  einskorða	  sig	  ekki	  við	  leit	  að	  kjólum	  sem	  féllu	  undir	  flokkinn	  

brúðarkjólar.	   Og	   svo	   fór	   á	   endanum	   að	   hún	   féll	   fyrir	   einum	   sem	   ekki	   var	   í	   eiginlegum	  

brúðarkjóls-‐flokki,	   þó	   svo	   að	   hann	   væri	   óneitanlega	   afar	   brúðarkjólalegur,	   hvítur,	   síður,	  

alsettur	  perlum	  og	  með	  stuttum	  slóða.13	  

	  

Hildur	  Eir	  Bolladóttir	  er	  fædd	  árið	  1978	  í	  Laufási	  við	  Eyjafjörð.14	  Viðtalið	  við	  séra	  Hildi	  Eir	  var	  

langt	  um	  lengst	  af	  þeim	  sem	  ég	  tók.	  Hildur	  Eir	  er,	  eins	  og	  kom	  fram	  hér	  að	  framan,	  prestur	  

við	  Akureyrarkirkju	  og	  var	  viðtalið	  við	  hana	  tekið	  á	  örlítið	  öðrum	  forsendum	  en	  hin.	  Sjálf	  er	  

hún	  gift,	   en	  nú	   langaði	  mig	  ekki	   til	   að	   spyrja	  út	   í	   hennar	  persónulegu	   reynslu	   sem	  brúður,	  

heldur	  vildi	  ég	   fá	  að	  heyra	   reynslusögur	  úr	   starfi	  hennar	   sem	  prestur	  og	  hennar	  viðhorf	   til	  

brúðarkjólsins	  og	  litar	  hans.	  Viðtalið	  gekk	  afar	  vel,	  enda	  Hildur	  Eir	  afar	  vön	  bæði	  sem	  spyrill	  

og	   viðmælandi.	   Hana	   þekkti	   ég	   ekkert	   áður	   en	   viðtalið	   fór	   fram,	   en	   hafði	   bæði	   lesið	   skrif	  

hennar	   í	   fjölmiðlum	   sem	   og	   verið	   viðstödd	   brúðkaupsathöfn	   og	   skírn	   þar	   sem	   hún	   var	  

                                                        
11	  KAJ	  4/15,	  1.	  
12	  KAJ	  3/15,	  2.	  
13	  KAJ	  3/15,	  1.	  
14	  Af	  presti	  ertu	  komin,	  2011.	  

prestur.	  Ég	  hafði	   samband	  við	  hana	   í	   gegnum	  tölvupóst	  og	  ákváðum	  við	   tíma	  og	  stað	  eftir	  

nokkra	   tölvupósta	  okkar	  á	  milli.	   Ég	  mætti	   til	   hennar	   í	   Safnaðarheimilið	  á	  Akureyri	  þar	   sem	  

viðtalið	  fór	  fram	  á	  sófa	  inni	  á	  skrifstofu	  hennar.	  Hildur	  Eir	  er	  afar	  lífleg	  og	  opin,	  svo	  úr	  varð	  

langt	  og	  skemmtilegt	  viðtal.	  	  

3.	  Hugtök	  

Rannsóknin	  byggir	  á	  ákveðnum	  hugtökum.	  Sum	  þessara	  hugtaka	  notum	  við	  í	  daglegu	  tali	  án	  

þess	   að	   gefa	   þeim	   sérstakan	   gaum,	   eða	   velta	   þýðingu	   þeirra	   neitt	   sérstaklega	   fyrir	   okkur.	  

Önnur	  eru	  ekki	  jafn	  algeng.	  Í	  þessum	  hluta	  verður	  fjallað	  um	  hugtökin	  sem	  rannsóknin	  styðst	  

við.	  	  	  

3.1	  Hefðir	  (e.	  tradition)	  

	  

Traditions	   do	   far	   more	   than	   connect	   us	   to	   the	   past.	   They	   link	   us	   to	   family,	   friends,	  

neighbors,	  and	  other	  groups	  we	  belong	  to;	   they	  are	  a	  part	  of	  who	  we	  are	  and	  how	  we	  

define	  ourselves.	  Whether	  we	  consciously	  create	  them,	  join	  those	  that	  aldready	  exist,	  or	  

ease	  into	  them	  when	  we	  are	  born,	  we	  engage	  in	  an	  active	  process	  of	  building	  and	  sharing	  

identity	  every	  time	  we	  take	  part	  in	  traditions.15	  	  	  

	  

„Hefðirnar	  eru	  mönnum	  allt	   í	   senn;	   staðfesting	  þess	  að	   lífið	  hafi	   verið,	   sé	  og	  haldi	   áfram“,	  

skrifar	   Erlingur	   Sigurðarson	   í	   sögu	  Menntaskólans	   á	  Akureyri.16	  Með	  öðrum	  orðum,	  hefðin	  

ljær	  öryggiskennd,	  hún	  er	  þægileg	  og	  felur	  oft	  í	  sér	  dagamun.	  Þetta	  blasir	  við	  þegar	  gluggað	  

er	   í	   kafla	   Erlings	   um	   hefðir	   í	  MA	   og	   endurspeglast	   í	   öðrum	   íslenskum	   skólasögum.	   Þar	   er	  

kaflinn	  um	  hefðir	  jafnan	  undirlagður	  af	  hátíðum	  og	  skemmtilegum	  uppákomum.	  Að	  vísu	  eiga	  

ekki	  allir	  skemmtilegar	  minningar	  frá	  busun	  sem	  er	  ein	  hefðanna	  sem	  fjallað	  er	  um	  í	  bókinni,	  

en	  ekki	  meira	  um	  það.	  

Hefðin	  byggir	  því	  á	  upplifun,	  en	  ekki	  einstaklings	  heldur	  hóps	  sem	  sameinast	  um	  ákveðna	  

athöfn.	  „Hefðir	  eru	  hluti	  af	  því	  sem	  hópar	  nota	  til	  að	  sýna	  út	  á	  við	  hverjir	  þeir	  eru,	  hvað	  felst	  í	  

því	   að	   tilheyra	   tilteknum	  hóp“,	   skrifar	   þjóðfræðingurinn	  Cilia	  Marianne	  Úlfsdóttir,	   og	  hittir	  

sannarlega	   naglann	   á	   höfuðið.17	   En	   Cilia	   Marianne	   flutti	   erindi	   sitt	   „Hvað	   er	   hefð?"	   á	  

Þjóðarpeglinum	  árið	  2012.	  

                                                        
15	  Sims	  og	  Stephens,	  Living	  Folklore,	  97.	  
16	  Erlingur	  Sigurðarson,	  Saga	  Menntaskólans	  á	  Akureyri,	  4.	  b.,	  128.	  
17	  Cilia	  Marianne	  Úlfsdóttir,	  Hvað	  er	  hefð,	  1.	  

Iðulega,	   	   eins	  og	   í	   tilviki	  Menntskælinga	  á	  Akureyri,	   þykir	  nokkurs	  um	  vert	   að	  hefðin	   sé	  

gömul,	   „staðfesting	   þess	   að	   lífið	   hafi	   verið,“	   segir	   Erlingur.	   Þessi	   viðleitni	   stendur	   á	   gömul	  

merg	  sem	  sjá	  má	  í	  orðabókum.	  Þar	  segir,	  hefð	  er	  „rótgróinn	  siður“.18	  Vissulega	  er	  þetta	  rétt	  í	  

mörgum	   tilvikum	  en	   alls	   ekki	   alltaf.	   Hefðir	   verða	   ekki	   bara	   til,	   þær	   eru	   líka	   skapaðar.	   Cilia	  

Marianne	  tekur	  skemmtilegt	  dæmi	  þar	  um	  sem	  eru	  þorrabakkarnir,	  fyrst	  seldir	  1956.19	  Fyrir	  

þeim	  er	   rík	  hefð	  þótt	  þeir	  nái	  ekki	  viðunandi	  mannsaldri.	   Sagnfræðingurinn	  Eric	  Habsbawn	  

myndi	  kalla	  þessa	  tilburði	   Íslendinga	  „inventing	  tradition“	  eða	  tilbúna	  hefð.	  Þær	  eru	  tilraun	  

okkar	   til	   að	   tengjast	   fortíðinni	   og	   túlka	   til	   samræmis	   við	   samtímann	   en	   einnig	   tilraun	   til	  

skilgreiningar	  og	  aðgreiningar	  frá	  öðrum.20	  Við	  erum	  Íslendingar	  af	  því	  að	  við	  borðum	  súran	  

þorramat.	  

Á	   þetta	   benda	   höfundar	   bókarinnar	   Living	   Folklore,	   þær	   Martha	   C.	   Sims	   og	   Martine	  

Stephens.	   Hefðin	   þarf	   ekki	   endilega	   að	   byggjast	   á	   gamalli	   venju,	   segja	   þær.	   Það	   er	  

endurtekningin	  sem	  skiptir	  máli.	  Hópurinn	  gerir	  aftur	  og	  aftur	  eitthvað	  tiltekið	  vegna	  þess	  að	  

það	  skiptir	  hann	  máli,	  er	  honum	  geðfellt.	  Annars	  væri	  breytnin	  ekki	  endurtekin	  og	  engin	  hefð	  

yrði	  til	  fyrir	  henni.21	  

Við	  eigum	  eftir	  að	  sjá	  glögg	  dæmi	  um	  þetta	  í	  sambandi	  við	  brúðkaupssiði.	  Til	  dæmis	  er	  rík	  

hefð	  fyrir	  brúðarbílnum.	  Siðurinn	  er	  þó	  ekki	  eldri	  á	  Íslandi	  en	  frá	  um	  það	  bil	  1970.	  Enn	  yngri	  

er	  sú	  hefð	  að	  gæsa	  hin	  væntanlegu	  brúðhjón.	  	  

En	   á	   sama	   hátt	   og	   nýjar	   hefðir	   verða	   til	   geta	   aðrar	   horfið.	  Martha	   C.	   Sims	   og	  Martine	  

Stephens	  leggja	  þó	  meiri	  áherslu	  á	  að	  þar	  sem	  hefðir	  skipta	  hópinn	  máli	  deyja	  þær	  sjaldnast	  

heldur	  þróast	  og	  aðlagast	  breyttum	  aðstæðum.	  Þær	  nefna	  sem	  dæmi	  skólafélaga	  sem	  koma	  

saman	  einn	  dag	   í	   viku	   til	   að	  borða	  pítsu.	   Löngu	   síðar	  þegar	  hópurinn	  hefur	   tvístrast	   í	   allar	  

áttir	  sameinast	  hann	  aftur	  á	  netinu	  og	  myndar	  fésbókarhóp.	  Sameiginlegar	  minningar	  halda	  

félögunum	  saman	  og	  pítsuhefðin	  öðlast	  framhaldslíf	  á	  netinu.22	  

Þannig	  getur	  hefðin	  aðlagað	   sig	  breyttum	   tíðaranda	  þótt	   rauði	  þráðurinn	   sé	  áfram	  hinn	  

sami.	  Hún	  þarf	  ekki	  að	  byggja	  á	  gömlum	  grunni,	  þvert	  á	  móti	  getum	  við,	  þú	  og	  ég,	  búið	  til	  

hefð,	  ákveðna	  breytni	  sem	  við	  leggjum	  stund	  á.	  Þó	  ekki	  ein	  heldur	  í	  hópi	  og	  til	  að	  undirstrika	  
                                                        
18	  Íslensk	  orðabók,	  (1996),	  350.	  
19	  Cilia	  Marianne	  Úlfsdóttir,	  Hvað	  er	  hefð,	  2-‐3	  
20	  Sims	  og	  Stephens,	  Living	  Folklore,	  87-‐89.	  
21	  Sims	  og	  Stephens,	  Living	  Folklore,	  70-‐71.	  
22	  Sims	  og	  Stephens,	  Living	  Folklore,	  79-‐80.	  

að	  einstaklingarnir	  innan	  hans	  eiga	  sér	  sitthvað	  sameiginlegt	  sem	  þeir	  vilja	  varðveita	  og	  efla	  

þannig	  böndin	  innan	  hópsins	  um	  leið	  og	  aðgreiningin	  frá	  hinum	  verður	  skýrari.	  Þannig	  snýst	  

hefðin	   fyrst	   og	   fremst	   um	   fólk,	   samskipti	   og	   samsömun.23	   En	   eins	   og	   Erlingur	   Sigurðarson	  

bendir	  á	  þá	  þrífst	  engin	  hefð	  án	  umræðu.	  Því	  er	  ályktun	  hans	  þessi:	  „Hefð	  allra	  hefða	  er	  sú	  

hefð	  að	  tala	  um	  hefðir:	  Hefðin	  að	  vera	  til.“24	  

3.2	  Helgisiður	  (e.	  ritual)	  	  

Í	  hnotskurn	  er	  helgisiður	  (e.	  ritual)	  sérstakur	  angi	  af	  hefð,	  segja	  Sims	  og	  Stephens,	  og	  felst	  í	  

því	   að	   hópur	   fólks	   kemur	   saman	   og	   opinberar	   trú	   sína	   eða	   aðra	   hjartans	   sannfæringu.25	  

Þannig	  þurfa	  helgisiðir	  ekki	  endilega	  að	  vera	  tengdir	  trúarathöfnum,	  þeir	  skjóta	  til	  dæmis	  upp	  

kollinum	  þegar	  nemendur	  eru	  útskrifaðir,	   á	   félagsfundum,	   íþróttaviðburðum	  og	   sumir	   vilja	  

jafnvel	  ganga	  svo	  langt	  að	  skilgreina	  sem	  helgisiði	  algenga	  hegðun	  eins	  og	  handaband	  og	  að	  

heilsast	  með	   stuttu	  hallói.	   En	  þetta	   síðasttalda	   flokka	  Sims	  og	  Stephens	  eflaust	   sem	  „Low-‐

Context	   Rituals“	   og	   nefna	   sem	   dæmi	   þar	   um	   mann	   sem	   skvettir	   salti	   yfir	   öxl	   sér.	  

Verknaðurinn	   hefur	   skýran	   tilgang	   og	   verður	   af	   ástæðu	   (viðkomandi	   hefur	   orðið	   það	   á	   að	  

spilla	  salti).	  Allt	  	  forsendur	  helgisiðar.	  	  

Það	   sem	  hins	   vegar	   skortir	   á	   til	   að	   gera	   saltaustur	  mannsins	   að	   „High-‐Context	   Rituals“,	  

segja	  Sims	  og	  Stephens,	  er	  að	  verknaðurinn	  er	  ekki	  skipulagður	  fyrirfram	  og	  felur	  ekki	   í	  sér	  

úthugsaða	  sviðsetningu,	  orðræðu	  eða	  söng.	  Maðurinn	  þarf	  heldur	  ekki	  nauðsynlega	  að	  vera	  í	  

hópi	  eða	  á	  tilteknum	  stað	  þegar	  hann	  veltir	  um	  saltbauknum	  og	  kastar	  í	  kjölfarið	  salti	  yfir	  öxl	  

sér.	  

Hin	   dæmigerða	   helgiathöfn	   felur	   hins	   vegar	   allt	   þetta	   í	   sér,	   hún	   er	   þaulhugsuð,	   auglýst	  

fyrirfram,	  kallar	  saman	  hóp	  manna	  og	  þjónar	  nákvæmum	  tilgangi.	  Um	  þetta	  má	  nefna	  sem	  

dæmi	   skírn	   og	   hjónavígslu.26	   Þannig	   tengjast	   helgisiðir	   („High-‐Context	   Rituals“)	   iðulega	  

stórum	   tímamótum.	   Til	   dæmis	   fæðingu,	   kynþroska,	   giftingu	   og	   dauða.	   Þessi	   tímamót	  

kristallast	  í	  hátíðum	  eða	  athöfnum	  sem	  undirstrika	  mikilvægi	  þess	  sem	  minnst	  er	  og	  opinbera	  

hina	  dýpstu	  trú	  eða	  sannfæringu.27	  

                                                        
23	  Sims	  og	  Stephens,	  Living	  Folklore,	  90.	  
24	  Erlingur	  Sigurðarson,	  Saga	  Menntaskólans	  á	  Akureyri,	  4.	  b.,	  129.	  
25	  Sims	  og	  Stephens,	  Living	  Folklore,	  98-‐99.	  
26	  Sims	  og	  Stephens,	  Living	  Folklore,	  102.	  
27	  Sims	  og	  Stephens,	  Living	  Folklore,	  128-‐129.	  



  

16 

Að	  þessu	  sögðu	  gefur	  auga	  leið	  að	  helgisiðir	  kalla	  á	  tiltekinn	  klæðnað.	  Langoftast	  spariföt.	  

Annað	   einkenni	   þeirra	   er	   að	   athöfnin	   á	   sér	   skýrt	   upphaf	   og	   niðurlag.	   Í	   þriðja	   lagi	   er	   rauði	  

þráður	  helgisiða	  oftar	  en	  ekki	  viðleitni	  til	  að	  sannfæra	  viðstadda	  um	  mikilvæg	  lífsgildi,	  trú	  eða	  

breytni.	   Þetta	   athæfi	   kalla	   Sims	   og	   Stephens	   „action-‐driven	   tradition“.	   Þá	   felst	   í	  

sviðsetningunni,	   athöfninni,	   áhersla	   á	   tilteknar	   reglur	   eða	   trú	   hópsins	   sem	   viðstaddir	   eiga	  

ekki	  aðeins	  að	  veita	  athygli	  heldur	  einnig	  að	  tileinka	  sér	  og	  fara	  eftir.28	  	  

Framansagt	  gildir	  einnig	  um	  tilbúna	  helgisiði	  en	  tilgangur	  þeirra	  er	  oftar	  en	  ekki	  að	  leggja	  

áherslu	  á	  umskipti	  eða	  breytingu	  á	  stöðu	  einstaklinga	  í	  félagsskap.	  Um	  þetta	  er	  félagsskapur	  

frímúrara	   eflaust	   eitt	   besta	   dæmið	   sem	  við	   þekkjum	   (eða	  þekkjum	  ekki)	   en	  þar	   eru	  menn	  

færðir	   upp	   um	   gráður,	   eða	   á	   æðri	   stig,	   að	   viðhafðri	   ákveðinni	   og	   ákaflega	   vel	   stýrðri	   og	  

þrauthugsaðri	  athöfn	  sem	  á	  sér	  skýrt	  upphaf	  og	  endi.29	  Kristján	  Árnason,	  frímúrari	  til	  margra	  

ára,	  útskýrði	  þetta	  í	  óformlegu	  samtali	  í	  mars	  2016.	  Sims	  og	  Stephens	  nefna	  sem	  dæmi	  þegar	  

barnið	  missir	   fyrstu	  tönnina	  og	   foreldrar	  setja	  hana	   í	   sérstakt	  box	  sem	  komið	  er	   fyrir	  undir	  

kodda	  barnsins.30	  Tannfé	  geldur	  sá	  sem	  finnur	  fyrstu	  tönnina	  í	  munni	  barns	  og	  svona	  mætti	  

áfram	  telja	  tilbúna	  helgisiði.	  

En	  það	  er	  mikilvægt	  að	  skilja,	  leggja	  þær	  Sims	  og	  Stephens	  áherslu	  á,	  að	  við	  helgiathöfnina	  

er	   í	   brennipunkti	   það	   sem	   venjulega	   er	   dulið	   innra	   með	   manninum,	   viðhorf	   hans,	  

verðmætamat	   og	   trú.	   „That’s	   one	   reason	   rituals	   are	   so	   important	   to	   groups	   and	   to	  

folklorists:	  they	  make	  intangible	  values,	  beliefs,	  and	  attitudes	  –	  which	  are	  frequently	  hidden	  

–	  concrete	  and	  visible.“31	  

3.3	  Sviðslist	  (e.	  Performance)	  

„Performance	  is	  an	  expressive	  activity	  that	  requires	  participation,	  heightens	  our	  enjoyment	  

of	  an	  experience,	  and	  invites	  response.“32	  	  

Hugtaksins	   performance	   	   vísar	   til	   athæfis	   sem	   iðulega	   fer	   fram	   í	   hópi	   þar	   sem	   athyglin	  

beinist	  að	  fáeinum,	  jafnvel	  aðeins	  einum	  manni.	  Sá	  er	  kannski	  að	  segja	  sögu,	  syngja	  eða	  flytja	  

ræðu.	  Sviðslist	  verður	  ekki	  öðruvísi	  en	  að	  nærverandi	  geri	  sér	  grein	  fyrir	  að	  hann	  standi	  yfir	  

                                                        
28	  Sims	  og	  Stephens,	  Living	  Folklore,	  101.	  
29	  Kristján	  Árnason.	  
30	  Sims	  og	  Stephens,	  Living	  Folklore,	  104.	  
31	  Sims	  og	  Stephens,	  Living	  Folklore,	  100.	  
32	  Sims	  og	  Stephens,	  Living	  Folklore,	  131.	  

og	  að	  viðstaddir	  séu	  bæði	  flytjendur	  og	  einhver,	  eða	  einhverjir,	  til	  að	  hlýða	  á	  það	  sem	  fram	  

fer	  (e.performers	  and	  audience).33	  

Mikilvægt	  er	  að	  hópurinn	  geri	  sér	  grein	  fyrir	  hvenær	  sviðslistin	  er	  í	  þann	  veginn	  að	  byrja,	  

að	  hann	  standi	  yfir	  og	  að	  honum	  sé	  lokið.	  Þetta	  kallar	  þjóðfræðin	  „markers“	  og	  eru	  mikilvæg	  

teikn	  sem	  ramma	  inn	  sviðslistina	  með	  svipuðum	  hætti	  og	  við	  römmum	  inn	  mynd.34	  	  

Það	  er	  næsta	  auðvelt	  að	  lesa	  í	  táknin	  þegar	  til	  dæmis	  brúðkaup	  á	  í	  hlut	  eða	  fyrirlestur	  en	  

ekki	  eins	  einfalt	   í	   	   fárra	  manna	  tali	  eða	   jafnvel	  aðeins	   tveggja.	  Staðreyndin	  er	  nefnilega	  sú,	  

segja	  Sims	  og	  Stephens,	  að	  sviðsetning	  er	  langalgengust	  í	  daglegum	  samræðum	  fólks.35	  Þegar	  

það	  notar	  málshætti,	  segir	  sögur	  eða	  brandara.	  Vinurinn	  snýr	  sér	  að	  þér	  og	  byrjar:	  „Einu	  sinni	  

þegar	  ...	  “	  eða,	  „Hefurðu	  heyrt	  það	  nýjasta?“	  eða,	  „Heyrðirðu	  fréttirnar	  í	  gær?“	  Þessi	  upphöf	  

tákna	  að	  í	  vændum	  er	  lengri	  ræða	  og	  þú	  átt	  að	  leggja	  við	  hlustir.36	  

Það	  flækir	  málin	  allnokkuð	  að	  sviðsetningin	  hefur	  hin	  síðari	  ár	  orðið	  æ	  víðtækari	  og	  falla	  

nú	   innan	   landamæra	  hennar	  hefðir,	   venjur	  og	   jafnvel	  efnislegir	  hlutir	   sem	  mölur	  og	   ryð	   fá	  

grandað.	   Sims	   og	   Stephens	   nefna	   í	   þessu	   sambandi	   nornamerki	   þýskættaðra	   bænda	   í	  

Pennsylvaníu	  sem	  þeir	   skreyta	  með	  hlöður	  sínar	   til	  heilla.	  Óhlutbundnara	  dæmi	  nefna	  þær	  

sem	   er	   skeifa	   fyrir	   ofan	   dyr.	   Þar	   er	   það	   ekki	   skeifan	   sjálf	   sem	   er	   sviðslistin	   heldur	  

verknaðurinn	  og	  vitundin	  um	  hefðina	  sem	  knýr	  húsráðendur	  til	  að	  negla	  skeifuna	  á	  vegginn.	  

Sama	  má	  segja	  um	  hina	  asísku	  hefð,	   feng	   shui,	  þar	   sem	   innbú	  er	   sett	  upp	  með	  ákveðnum	  

hætti	  svo	  að	  góður	  andi	  megi	  ríkja	  í	  íbúðinni.37	  

Þannig	   geta	   þeir	   sem	   eru	   kunnugir	   feng	   shui,	   nú	   eða	   skeifu-‐hefðinni,	   lesið	   í	  

sviðsetninguna;	  hvað	  segir	  hún	  okkur	  um	  viðkomandi	  og	  hvaða	  skilaboð	  má	  lesa	  út	  úr	  henni	  

til	  umheimsins?	  Þetta	  er	  nákvæmlega	  hið	  sama	  og	  gildir	  um	  aðrar	  sviðsetningar.	  	  

	  

In	  essence,	   the	  notion	  of	  explicit	  and	   implicit	   relationships	  between	  performers	  

and	   audiences	   and	   the	   complex	   dynamics	   that	   lead	   to	   or	   stem	   from	   these	  

                                                        
33	  Sims	  og	  Stephens,	  Living	  Folklore,	  131.	  
34	  Sims	  og	  Stephens,	  Living	  Folklore,	  144.	  
35	  Sims	  og	  Stephens,	  Living	  Folklore,	  131.	  
36	  Sims	  og	  Stephens,	  Living	  Folklore,	  173.	  
37	  Sims	  og	  Stephens,	  Living	  Folklore,	  136-‐138.	  

relationship	   are	   the	   heart	   of	   the	   contemporary	   folklorists’	   approach	   to	  

performance.38	  

                                                        
38	  Sims	  og	  Stephens,	  Living	  Folklore,	  131.	  

4.	  Brúðkaup	  

Sjálf	  hef	  ég	  ekki	  sérstaklega	  mikla	  reynslu	  af	  hjónavígslum,	  hef	  þó	  verið	  viðstödd	  fáeinar	  og	  

verið	  veislustjóri	  í	  einni	  og	  þá	  stundum	  velt	  fyrir	  mér	  hefðum	  og	  venjum	  við	  brúðkaup.	  Hef	  ég	  

þó	   skipulagt	   gæsun	   fyrir	   vinkonu	   mína	   en	   slík	   uppákoma	   virðist	   orðin	   órjúfandi	   þáttur	   í	  

undirbúningi	   fyrir	   sjálfa	  hjónavígsluna.	  Við	  snögga	   leit	  á	   timarit.is	  er	  að	  sjá	  sem	  ekkert	  hafi	  

bólað	  á	  þessum	  sið	  hérlendis	  fyrr	  en	  á	  21.	  öld.	  

4.1	  Bíllinn	   	  

Fyrir	   utan	   kirkjudyr	   hefur	   yfirleitt	   beðið	   skreyttur	   brúðarbíll	   og	   segir	   Árni	   Björnsson	  

þjóðháttafræðingur	  að	  slíkir	  bílar	  hafi	  fyrst	  sést	  á	  Íslandi	  í	  kringum	  1970	  og	  eru	  „eftirlíking	  af	  

eldgömlum	  venjum	  þegar	  hestvagnar	  brúðhjóna	  voru	  blómum	  skreyttir.“39	   Skiljanlega	  náði	  

sá	  siður	  aldrei	  að	  festa	  rætur	  á	   Íslandi,	  bendir	  Árni	  á,	  einfaldlega	  vegna	  þess	  að	  Íslendingar	  

hlupu	   að	   mestu	   yfir	   vagnskeiðið	   í	   þróunarsögu	   ferða-‐	   og	   samgangna.40	   Hermann	   Ragnar	  

Stefánsson,	  danskennari	  með	  meiru,	  gefur	  skemmtilega	  og	  greinilega	  heimakokkaða	  skýringu	  

á	   skreytingu	  brúðarbílsins	  og	   segir	  hana	   tengjast	   „ef	   til	   vill	   tilkynningarskyldunni	   sem	   fylgir	  

giftingunni,	  því	  margir	  hengja	  dósir	  og	  gamla	  potta	  aftan	  í	  bílinn	  svo	  að	  það	  fari	  ekki	  fram	  hjá	  

neinum	  hver	  ekur	  þar	  um	  stræti.“41	  Hver	  svo	  sem	  skýringin	  er	  þá	  sýnist	  mér	  svo	  komið	  að	  

varla	  fari	  fram	  kirkjuleg	  hjónavígsla	  án	  þess	  að	  skreyttur	  bíll	  bíði	  brúðhjónanna.	  

4.2	  Hrísgrjón	  	  

Í	   þeim	   brúðkaupum	   sem	   ég	   hef	   verið	   viðstödd	   hefur	   það	   verið	   upp	   og	   ofan	   hvort	  

hrísgrjónarigning	  hefur	   skollið	  á	   jafnskjótt	  og	  hjónin	  voru	  komin	  út	   fyrir	  kirkjudyr	  eða	  ekki.	  

Hún	  hefur	  sem	  sagt	  ekki	  verið	  reglan	  í	  þeim	  hjónavígslum	  sem	  ég	  hef	  sótt,	  síður	  en	  svo.	  Ég	  

hef	  hins	  vegar	  aldrei	  orðið	  vitni	  að	  hrísgrjónakasti	  í	  sjálfri	  veislunni	  á	  eftir	  og	  sá	  það	  fyrst	  hjá	  

Árna	   Björnssyni	   að	   slíku	   gæti	   brugðið	   fyrir	   en	   hann	   skýrir	   hrísgrjónin	   sem	   ósk	   til	   handa	  

brúðhjónunum	  um	  að	  þau	  megi	   verða	   frjósöm	  og	   fjölga	  mannkyni,	   og	   eiga	   farsælt	   líf	   fyrir	  

                                                        
39	  Árni	  Björnsson,	  Merkisdagar	  á	  mannsævinni,	  345.	  
40	  Árni	  Björnsson,	  Merkisdagar	  á	  mannsævinni,	  345.	  
41	  Hermann	  Ragnar	  Stefánsson,	  Stóru	  stundirnar,	  49.	  

höndum,42	   bætir	   Hermann	   Ragnar	   við.	   Enginn	   sem	   ég	   hef	   spurt	   á	   minningu	   um	  

hrísgrjónakast	  í	  veislunni	  sjálfri.	   	  

4.3	  Hringur	  og	  brúðarvöndur	  

Hringur	  á	  fingur	  er	  auðvitað	  eitthvað	  sem	  verður	  að	  vera.	  Líka	  brúðarvöndur	  sem	  mér	  sýnist	  

lítið	  minna	  mikilvægur	  en	  sjálfur	  giftingarhringurinn,	  þótt	  mun	  hverfulli	  sé.	  Að	  minnsta	  kosti	  

hefur	   slík	   áhersla	   verið	   lögð	   á	   brúðarblómin	   í	   þeim	   brúðkaupum	   sem	   ég	   hef	   sótt	   að	   ég	  

ímynda	  mér	  að	  ef	  hefði	   lent	   í	  brasi	  með	  vöndinn,	  hann	  aflagast	  eða	  jafnvel	  eyðilagst,	  hefði	  

orðið	  að	  fresta	  sjálfri	  hjónavígslunni	  á	  meðan	  sóttur	  væri	  nýr.	  

4.4	  Veislan	  og	  brúðkaupsferðir	  

Veisla	  fyrir	  brúðkaupsgesti	  er	  líka	  órjúfanlegur	  þáttur	  þessara	  tímamóta	  en	  minna	  hefur	  farið	  

fyrir	  brúðkaupsferðum.	  Raunar	  man	  ég	  ekki	  eftir	  að	  nein	   slík	  hafi	   fylgt	   í	   kjölfar	  giftinganna	  

sem	   ég	   hef	   orðið	   vitni	   að	   sem	   er	   sennilega	   miður	   því	   sannarlega	   er	   brúðhjónunum	   ekki	  

vanþörf	   á	   að	   slappa	  ögn	  af	   eftir	   allt	   tilstandið	  og	  eiga	   stundir	  með	  hvort	  öðru,	  ótrufluð	  af	  

stressi,	  vinum	  og	  ættingjum.	   	  

4.5	  Morgungjafir	  

Um	  morgungjafir	  þori	  ég	  lítið	  að	  fullyrða.	  Mér	  hefur	  hreinlega	  láðst	  að	  spyrja	  brúðirnar	  hvort	  

brúðguminn	  hafi	  staðið	  sig	  í	  þeim	  efnum	  og	  er	  að	  átta	  mig	  á	  því	  núna.	  Hermann	  Ragnar	  segir	  

slíkar	  gjafir	  ekki	  siðvenju	  en	  tilurð	  þeirra	  er	  þannig	  skýrð:	  „Morgungjöfin	  tengist	  þeim	  forna	  

sið	  að	  bjóða	  í	  brúðarsængina.	  Þá	  buðu	  brúðguminn	  og	  fleiri	  karlmenn	  úr	  brúðkaupsveislunni	  

í	  að	  fá	  að	  sofa	  hjá	  brúðinni,	  brúðguminn	  bauð	  að	  lokum	  alltaf	  hæst	  og	  hreppti	  hnossið.“43	  

4.6	  Hjátrú	  

Duldari	   skilaboð,	   venjur	  eða	  hreinlega	  hjátrú	   í	   aðdraganda	  og	   í	   sjálfri	   giftingunni	   voru	  mér	  

sem	  lokuð	  bók	  uns	  ég	  varð	  vitni	  að	  undarlegu	  háttalagi	  ónefnds	  frænda	  míns	  er	  hann	  gifti	  sig	  

unnustu	  sinni.	  Bæði	  eru	  glaðsinna	  og	  gerðu	  mikið	  til	  að	  vekja	  kátínu	  og	  hlátur	  gesta.	  Í	  miðri	  

veislunni	  tók	  þessi	  frændi	  minn	  að	  tína	  af	  elskunni	  sinni	  hluti	  sem	  mér	  virtust	  alls	  ekki	  eiga	  

                                                        
42	  Árni	  Björnsson,	  Merkisdagar	  á	  mannsævinni,	  345	  
Hermann	  Ragnar	  Stefánsson,	  Stóru	  stundirnar,	  48.	  
43	  Símon	  Jón	  Jóhannsson	  og	  Ragnhildur	  Vigfúsdóttir,	  Íslandsdætur,	  75.	  

heima	  á	  glæstri	  brúði.	  En	  skýringin	  fylgdi	  strax	  í	  kjölfarið.	  Á	  brúðkaupsdaginn	  verður	  brúðurin	  

að	  bera	  þrjá	  hluti	  svo	  samlífi	  hjónanna	  verði	  farsælt;	  einn	  skal	  vera	  lánaður,	  annar	  gamall	  og	  

sá	  þriðji	  blár.	  Þetta	  hafði	  frændi	  minn	  á	  hreinu	  sem	  varð	  til	  þess	  að	  ég	  velti	  fyrir	  mér	  hvort	  

fleiri	  slíkar	  reglur	  eða	  boð,	  eða	  hreinlega	  hindurvitni,	  væru	  á	  kreiki	  um	  hjónavígsluna	  og	  allt	  

umstangið	  í	  kringum	  hana.	  Það	  tók	  ekki	  langan	  tíma	  að	  finna	  dæmi.	  Enskar	  konur	  þora	  ekki	  

að	  gifta	  sig	  á	  föstudegi.	   Í	  Bandaríkjunum	  á	  brúðurin	  að	  bera	  appelsínublóm	  í	  hári,	  hún	  á	  að	  

skera	   fyrstu	   sneiðina	   af	   brúðkaupskökunni	   og	   gæta	  þess	   að	   stíga	   ekki	   á	   þröskuldinn	  þegar	  

hún	   kemur	   í	   fyrsta	   sinn	   eftir	   brúðkaupið	   inn	   á	   heimili	   sitt.	   Öll	   er	   þessi	   hjátrú	   erlend	   að	  

uppruna.	  Eins	  og	  reyndar	  líka	  hlutirnir	  þrír	  sem	  frændi	  minn	  hengdi	  á	  brúði	  sína	  en	  sú	  hjátrú	  

á	  sér	  fleiri	  hliðar,	  eða	  kannski	  réttara	  sagt,	  fleiri	  hluti.	  Þessi	  breytni	  á	  uppruna	  sinn	  í	  gamalli,	  

enskri	   rímu:	   „Something	   Old,	   Something	   New,	   Something	   Borrowed,	   Something	   Blue,	   A	  

Sixpence	  in	  your	  Shoe.“44	  

Hið	   gamla	   stendur	   fyrir	   hina	   eilífu	   hringrás	   lífsins,	   nýi	   hluturinn	   vísar	   til	   bjartsýni	   um	  

framtíðina,	  lánaði	  hluturinn	  er	  til	  áminningar	  um	  að	  lífshamingjuna	  höfum	  við	  að	  láni	  og	  blái	  

liturinn	   er	   tákn	   hreinleika,	   ástar	   og	   trúnaðar	   milli	   hjóna.	   Af	   skiljanlegum	   ástæðum	   hefur	  

sixpensaravenjan	   ekki	   náð	   hylli	   utan	   Bretlands	   en	   myntin	   í	   skónum	   var	   fyrir	   láni	   og	   og	  

fjárhagslegu	  öryggi.45	  

Minna	  fer	  fyrir	  al-‐íslenskum	  venjum	  af	  þessu	  tagi	  eða	  öðrum	  sem	  tengjast	  brúðkaupinu.	  

Að	   vísu	   er	   til	   alls	   konar	   hjátrú	   um	  brúðkaupsdaginn.	   Til	   dæmis	   að	   réttast	   sé	   að	   gifta	   sig	   á	  

föstudegi	  eða	  laugardegi,	  gott	  veður	  á	  brúðkaupsdaginn	  er	  fyrir	  gæfu	  og	  helst	  ætti	  að	  rigna	  

ögn	  sem	  boðar	  barnalán	  og	  að	  brúðhjónin	  eigi	  gott	  líf	  fyrir	  höndum,	  saman.46	  

4.7	  Raðað	  í	  kirkju	   	  

Ekkert	   af	   þessu	   ræður	   þó	   breytni	   gesta	   og	   brúðhjóna	   þegar	   kemur	   að	   stóra	   deginum.	  

Hermann	   Ragnar	   Stefánsson	   getur	   þess	   sem	   sér-‐íslenskrar	   hefðar	   að	   brúðkaupsgestum	   sé	  

raðað	  í	  kirkju	  eftir	  kyni,	  konurnar	  vinstra	  megin	  og	  karlarnir	  til	  hægri.47	  	  

	  

                                                        
44	  Wedding	  Traditions:	  Meaning	  of	  “Something	  Old,	  Something	  New…”?	  
45	  Wedding	  Traditions:	  Meaning	  of	  “Something	  Old,	  Something	  New…”?	  
46	  	  Símon	  Jón	  Jóhannsson	  og	  Ragnhildur	  Vigfúsdóttir,	  Íslandsdætur,	  266.	  
47	  Hermann	  Ragnar	  Stefánsson,	  Stóru	  stundirnar,	  46.	  

4.8	  Brúðarkjóllinn	  

Það	  sem	  hefur	  tvímælalaust	  vakið	  mesta	  athygli	  mína	  í	  sambandi	  við	  brúðkaup	  er	  klæðnaður	  

brúðarinnar	  og	  að	  undantekningarlítið	  er	  hún	  klædd	  í	  hvítan	  glæsikjól.	  En	  af	  hverju?	  velti	  ég	  

fyrir	  mér.	  „Nýi	  brúðarkjóllinn	  táknar,	  að	  nú	  byrji	  hún	  nýtt	  líf“,	  svaraði	  Morgunblaðið	  1941.48	  

En	  hvaðan	  er	  þessi	  siður	  kominn,	  hversu	  gamall	  er	  hann	  og	  er	  skýring	  Morgunblaðsins	  nógu	  

góð?	  Hvað	  um	  litavalið?	  Þarf	  kjóllinn	  endilega	  að	  vera	  hvítur?	  Af	  hverju	  er	  hvíti	  liturinn	  svona	  

mikilvægur?	  Hefur	  liturinn	  einhverja	  merkingu?	  Hver	  hefur	  þróunin	  verið	  hér	  á	  landi?	  

Í	  bók	  sinni,	  Merkisdagar	  á	  mannsævinni,	  stiklar	  Árni	  Björnsson	  á	  þessari	  sögu.	  Til	  um	  1920	  

„var	   algengast	   að	   stúlkur	   giftust	   í	   peysufötum	   eða	   öðrum	   íslenskum	   búningi,	   nokkrar	   í	  

skautbúningi“,49	  segir	  Árni.	  Þá	  komu	  til	  sögunnar	  einnota	  brúðarkjólar.	  Líklega	  hvítir,	  þó	  Árni	  

segi	   það	   ekki	   hreint	   út,	   en	   hann	   nefnir	   sérstaklega	   að	   um	   langt	   árabil	   þótti	   það	   nánast	  

ósiðlegt	  að	  mæður	  eða	  þungaðar	  konur	  giftu	  sig	  í	  hvítu.	  Í	  kreppunni	  um	  og	  eftir	  1930	  „og	  á	  

stríðsárunum	   urðu	   algengir	   heimasaumaðir	   kjólar	   í	   ýmsum	   litum	   sem	   nota	   mátti	   fyrir	  

sparikjóla	  lengi	  á	  eftir.“50	  Einhver	  dæmi	  eru	  um	  það	  líka	  að	  brúðir	  hafi	  klæðst	  drögtum.	  Þessi	  

klæðnaður,	  það	  er	  heimasaumaðir	  kjólar	  til	  eftirábrúks	  og	  dragtir,	  var	  þó	  einkum	  brúkaður	  ef	  

parið	  var	  pússað	  saman	  utan	  kirkju,	  segir	  Árni,	  en	  hann	  staðhæfir	  að	  kirkjubrúðkaupum	  hafi	  

fækkað	  mjög	  á	  fyrri	  hluta	  20.	  aldar.	  Fólk	  hafi	  fremur	  kosið	  að	  hafa	  athöfnina	  heima	  hjá	  sér,	  

hjá	   foreldrum	   eða	   jafnvel	   sýslumanni.	   Þegar	   kirkjan	   kemst	   á	   ný	   í	   tísku	   upp	   úr	   1960	   „taka	  

íburðarmiklir	   brúðarkjólar	   aftur	   að	   tíðkast	  með	   blæju,	   slóða	   og	   blómvendi“,	   segir	   Árni,	   og	  

bætir	  við:	  „Íslenskur	  búningur	  hefur	  þó	  alltaf	  tíðkast	  ásamt	  öðru.“51	  

                                                        
48	  Hvers	  vegna	  fylgja	  menn	  aldagömlum	  brúðkaupsvenjum?	  1941,	  4.	  	  
49	  Árni	  Björnsson,	  Merkisdagar	  á	  mannsævinni,	  258-‐259.	  
50	  Árni	  Björnsson,	  Merkisdagar	  á	  mannsævinni,	  259.	  
51	  Árni	  Björnsson,	  Merkisdagar	  á	  mannsævinni,	  258-‐259,	  341-‐342.	  

5.	  Klæðnaður	  brúðarinnar	  

Klæðnaður	   íslenskra	   brúða	   hefur	   verið	   breytilegur	   í	   gegnum	   tíðina,	   þótt	   hvíti	   liturinn	   sé	  

búinn	  að	  vera	  ríkjandi	  síðustu	  áratugina.	  Um	  leið	  og	  ég	  reyni	  að	  svara	  spurningunum	  sem	  ég	  

varpaði	  fram	  í	  kaflanum	  hér	  á	  undan	  vil	  ég	  gera	  tilraun	  til	  að	  máta	  þessa	  þróunarsögu	  Árna	  

Björnssonar	  við	  það	  sem	  lesa	  má	  út	  úr	  auglýsingum	  í	  blöðum	  og	  þeirri	  umfjöllun	  sem	  þar	  er	  

að	  finna	  frá	  aldamótum	  1900	  um	  viðeigandi	  brúðarklæðnað	  á	  hverjum	  tíma.	  Og	  þegar	  ártalið	  

fer	  að	  nálgast	  okkur	  í	  tíma	  mun	  ég	  skoða	  svör	  viðmælenda	  minna	  um	  val	  þeirra	  á	  brúðarkjól.	  

5.1	  Svart	  og	  hvítt	  í	  lífi	  karls	  og	  konu	  

Hinn	   hvíti	   litur	   hefur	   löngum	   verið	   í	   uppáhaldi	   hjá	   kristnu	   fólki.	   Kannski	   hjá	   öðrum	  

trúarhópum	  sömuleiðis,	  en	  um	  það	  veit	  ég	  ekkert.	  	  Hef	  þó	  mínar	  efasemdir	  sem	  kannski	  eru	  

fordómar	  og	  ekkert	   annað.	  Að	  minnsta	   kosti	   virðist	   svo	   vera	  ef	   taka	   skal	  mark	   á	   „Francis“	  

sem	  ég	   fann	   á	   netinu	   í	   leit	  minni	   að	  heimildum.	  Hún	   segist	   vera	   frá	  Ghana	  og	   fullyrðir	   að	  

flestir	  Afríkubúar	  hafi	  tekið	  upp	  þá	  siðvenju	  að	  gifta	  sig	  í	  hvítu.52	  

Því	  hefur	  verið	  haldið	  fram	  að	   í	  árdaga	  hafi	  hvítur	  þetta	  eða	  hitt	  verið	  heldur	  niðrandi.	   Í	  

Flateyjarbók	  segir:	  „Þeir	  sem	  þann	  sið	  hafa,	   taka	  nafn	  af	  þeim	  guði,	  er	  þeir	   trúa	  á,	  er	  heitr	  

Hvítakristr.“	   Þaðan	   er	   komin	   áðurnefnd	   ályktun	   sem	  mér	   finnst	   reyndar	   nokkuð	   langsótt.	  

Hvítur	  stóð	  fyrir	  hinn	  vanmegna	  guð,	  guð	  sem	  ekkert	  gat	  í	  stríði	  og	  vanvirti	  hefndarskylduna.	  

Hvítur	   var	   því	   engan	   veginn	   tákn	   karlmennskunnar	   eða	   hetjudáða.	   Þvert	   á	  móti	   var	   hann	  

tengdur	  hugleysi	  og	  ráðvillu,	  dugleysi	  og	  aumingjaskap.	  Gegn	  hinum	  hvíta	  lit	  var	  teflt	  rauðum	  

og	  Ása-‐Þóri.	  Þessi	  var	  heiðinna	  manna	  siður.53	  

Ég	  er	  samt	  engan	  veginn	  viss	  um	  að	  þetta	  sé	  rétt.	  Hef	  flett	  upp	  í	  bókum	  og	  fátt	  fundið	  er	  

styður	  þessa	  tengingu	  eða	  kannski	  öllu	  heldur	  kenningu.	  Finn	  til	  dæmis	  engar	  vísbendingar	  

um	   að	   Heimdallur,	   hinn	   hvíti	   ás,	   hafi	   verið	   öðrum	   verri	   eða	   kjarkminni.	   Eða	   þá	   að	   Ólafur	  

hvítaskáld	  Þórðarson	  (um	  1210-‐1259)	  sé	  svo	  nefndur	  í	  niðrunarskyni.	  Þó	  skal	  það	  viðurkennt	  

og	   horfst	   í	   augu	   við	   að	  Ólafur	   var	   kominn	   vel	   inn	   í	   hina	   kristnu	   öld	   og	   átti	   því	   ekki	   von	   á	  

skeytum	  frá	  heiðnum	  samlöndum	  eða	  norrænum.	  Hvað	  sem	  því	  líður	  þá	  fór	  svo	  á	  endanum,	  

og	   stendur	   enn,	   að	   hinn	   hvíti	   litur	   fékk	   sérstaka	   merkingu	   og	   heldur	   betur	   jákvæða,	   að	  

                                                        
52	  Oakes,	  Queen	  Victoria’s	  wedding	  dress:	  the	  one	  that	  started	  it	  all,	  2011.	  
53	  Why	  did	  the	  Vikings	  call	  Jesus	  the	  White	  Christ?	  



  

24 

minnsta	   kosti	   í	   augum	  okkar	   kristinna.	  Nærtækt	  dæmi	  er	   fuglinn	   svanurinn.	   Í	  mínum	  huga	  

leikur	   enginn	   vafi	   á	   því	   að	   hvítur	   litur	   álftarinnar	   hefur	   tryggt	   henni	   ákveðinn	   sess	   í	  

þjóðarsálinni.	  Og	  hjálpar	  líklega	  að	  hún	  er	  stærsti	  fugl	  Íslands.	  Fyrir	  vikið	  er	  skotveiðimönnum	  

aldrei	  nokkru	  sinni	  leyft	  að	  hleypa	  af	  á	  álft54	  en	  árið	  um	  kring	  mega	  þeir	  drepa	  hrafninn,	  líka	  

yfir	  varptímann55,	  enda	  er	  hann	  kolsvartur.	  	  

„Þessi	  hræfugl	  herralegi“,	  orti	  Edgar	  Allan	  Poe	  þegar	  hann	  fór	  heldur	  ófögrum	  orðum	  yfir	  

krumma	  árið	  1843.	  Eða	  hvað	  getum	  við	  kallað	  hendingar	  eins	  og	  þessar	  annað	  en	  níð;	  „hvort	  

þér	  Satan	  hratt	   til	   strandar“,	  „fugls	   í	   líki,	  vondi	  andi“,	  „fúli	   fjandi“,	  „ólánsblakki	  hrævageir“,	  

„líkur	  allri	  ógn	  og	  firnum“.56	  	  

Óbeitin	   á	   svörtum	   lit	   er	   því	   ekki	   bundin	   við	   Ísland.	  Heldur	   ekki	   upphafning	  hins	   hvíta.	   Í	  

raun	  hefur	  hinn	  hvíti	  litur	  lengi	  haft	  sérstaka	  merkingu	  fyrir	  kristna.	  Nægir	  í	  því	  sambandi	  að	  

benda	  á	  ótal	  málverk	  fyrri	  alda	  meistara	  af	  sjálfum	  frelsaranum,	  Jesú	  Kristi,	  þar	  sem	  hann	  er	  

málaður	   hvítur,	  með	   himinblá	   augu	   og	   ljóshærður.	   Ekki	   sennileg	  mynd	   af	  manni	   fæddum	  

fyrir	  botni	  Miðjarðarhafs.	  En	  hver	  hyggur	  að	  slíkum	  smáatriðum	  þegar	  tilfinningar	  skyggja	  á	  

skynsemi?	   Þegar	   hjartað	   ræður	   för	   er	   ekki	   spurt	   að	   rökum,	   sögulegu	   samhengi	   eða	  

landafræði	  kynþátta.	  Það	  ætti	  því	  ekki	  að	  koma	  neinum	  á	  óvart	  að	  í	  aldanna	  rás	  hefur	  sá	  litur	  

sem	  okkur	  kristnum	  þykir	  bera	  af	  fyrir	  allar	  sakir	  verið	  tengdur	  þeim	  atburðum	  í	  lífi	  hvers	  og	  

eins	  er	  þykja	  öðrum	  æðri	  og	  skemmtilegri.	  Sem	  sé	  hinn	  hvíti.	  Þó	  á	  það	  sér	  athyglisverða	  sögu	  

og	  ekki	  ótvíræða	  að	  hvíti	  liturinn	  varð	  einkenni	  hinnar	  óspjölluðu	  brúðar.	  	  

5.2	  Eggert	  Ólafsson	  og	  hin	  djarfa	  nútímakona	  

Lítum	  okkur	  nær.	  Árið	  1757	  skrifaði	  náttúrufræðingurinn,	  skáldið	  og	  varalögmaðurinn,	  Eggert	  

Ólafsson	   leiðbeiningar	   um	   góða	   brúðkaupssiði57,	   „helst	   þegar	   efnaðir	  menn	   eiga	   í	   hlut,	   er	  

meira	  vilja	  við	  hafa“58,	  eins	  og	  hann	  aðvaraði	  lesendur	  sína.	  Hér	  var	  sem	  sagt	  ekki	  á	  ferðinni	  

hagnýtt	  rit	  fyrir	  sauðsvartan	  almúgann	  heldur	  auðmenn	  er	  gátu	  leyft	  sér	  að	  sóa	  og	  sólunda.	  

Margir	  slíkir	   lenda	  í	  þeim	  ógöngum	  að	  þurfa	  að	  gera	  betur	  en	  náunginn,	   lenda	  í	  samkeppni	  

um	  hróður	  og	  umtal.	  Ef	  til	  vill	  átti	  rit	  Eggerts	  að	  koma	  betra	  skikki	  á	  þetta	  lífsgæðakapphlaup,	  

                                                        
54	  Jóhann	  Óli	  Hilmarsson,	  Náttúruminjasafn	  Íslands.	  
55	  Lög	  um	  vernd,	  friðun	  og	  veiða	  á	  villtum	  fuglum	  og	  villtum	  spendýrum.	  
56	  Einar	  Benediktsson,	  Kvæðasafn,	  58-‐64.	  
57	  Uppkast	  til	  forsagna	  um	  brúðkaupssiðu	  hér	  á	  landi.	  
58	  Eggert	  Ólafsson,	  Uppkast	  til	  forsagna	  um	  brúðkaupssiðu	  hér	  á	  landi,	  1.	  

setja	  venjur	  og	  viðurkenndar	  reglur	  sem	  auðmenn	  gátu	  fylgt	  án	  þess	  nauðsynlega	  að	  lenda	  í	  

metingi	  við	  ríka	  gaurinn	  hinum	  megin	  árinnar	  eða	  í	  hinum	  hreppnum.	  Eða	  hvað	  annað	  getur	  

Eggert	   mögulega	   átt	   við	   þegar	   hann	   útskýrir	   tilgang	   sinn	   með	   ritun	   leiðbeininga	   um	  

brúðkaupssiði	   og	   segir	   að	   vonandi	   verði	   ritið	   „nokkurskonar	   uppvakning,	   ávísan	   og	  

upphvatning	   til	   meira	   lífs,	   hæversklegrar	   rausnar	   og	   siðbetri	   smekks	   en	   vér	   Íslendingar	  

almennilega	  höfum	  á	  dögum	  þessum“	  og	  verðum	  fyrir	  vikið	  fyrir	  aðhlátri	  útlendinga,	  skrifar	  

Eggert,	   sem	   var	   sigldur	   og	   hafði	   numið	   náttúruvísindi	   við	   háskólann	   í	   Kaupmannahöfn.59	  

Minnir	  þetta	  ef	  til	  vill	  á	  hrunið	  og	  hrunmenn	  þegar	  ekki	  var	  gætt	  hófs,	  hinir	  betur	  megandi	  

voru	  orðnir	  svo	  firrtir	  og	  fullir	  sjálfbirgings	  að	  þeir	  trúðu	  í	  allri	  einlægni	  á	  óskeikulleika	  sinn	  og	  

snilld,	   svo	   það	   sé	   sagt	   sem	   blasir	   við	   þegar	   horft	   er	   til	   baka.	   Hinn	   frægasti	   þeirra	   eða	   að	  

minnsta	  kosti	   sá	  umtalaðasti,	   Jón	  Ásgeir	   Jóhannesson,	  blés	   í	   nóvember	  2007	   til	   brúðkaups	  

aldarinnar,	  eins	  og	  það	  var	  kallað	  í	  blöðunum.60	  Brúðkaupið	  var	  skipulagt	  af	  bresku	  fyrirtæki	  

og	   öllu	   tjaldað	   til.	   Í	   fjölmiðlum	   var	   mikið	   gert	   úr	   kostnaði	   við	   brúðkaupið,	   glæsileik	   þess,	  

gestafjölda	  og	  að	  brúðkaupsgjafir	  hefðu	  verið	  afþakkaðar.	  Því	  var	  meira	  að	  segja	  haldið	  á	  lofti	  

hverjir	   hefðu	   ekki	   mætt.	   Björgólfi	   ekki	   boðið?	   spurðu	   blöðin	   og	   áttu	   við	   Björgólf	   Thor	  

Björgólfsson	   sem	   gerði	   tilkall,	   í	   samkeppni	   við	   Jón	   Ásgeir,	   um	   titilinn	   frægasti	   og	   snjallasti	  

útrásarvíkingur	  Íslands.61	  

Ekkert	  af	  þessu	  óhófi	  hefði	  komið	  Eggerti	  Ólafssyni	  á	  óvart.	  Hann	  þekkti	  landa	  sína.	  Ef	  til	  

vill	   hefði	   hann	   þó	   staldrað	   við	   eitt	   tiltekið	   atriði.	   Nefnilega	   klæðnað	   brúðarinnar.	   Eða	   öllu	  

heldur	   þá	   miklu	   umfjöllun	   er	   kjóll	   hennar	   fékk	   í	   fjölmiðlum,	   einkum	   í	   aðdraganda	  

brúðkaupsins,	  en	  furðulegt	  nokk	  þá	  virtist	  enginn	  gera	  ráð	  fyrir	  öðru	  en	  að	  hin	  væntanlega	  

brúður	  klæddist	  slíkri	   flík	  frekar	  en	  til	  dæmist	  blárri	  eða	  bleikri	  dragt.	  Sjálfur	  skrifaði	  Eggert	  

ekkert	  um	   réttan	   klæðaburð	  brúðar	   í	   riti	   sínu	  er	   átti	   að	   kenna	   löndum	  hans	   „hæversklega	  

rausn“	  þegar	  brúðkaup	  bar	  að	  höndum.	  Ekki	  orð.	  Að	  minnsta	  kosti	  ekki	  beinlínis.	  Um	  leið	  og	  

hann	   mælist	   til	   þess	   að	   brúðguminn	   sé	   „sem	   skrautlegastur	   á	   litklæðum	   sé	   hann	   í	  

leikmannaröð“	  talar	  Eggert	  almennum	  orðum	  til	  kvenna	  er	  kunna	  að	  taka	  þátt	   í	  athöfninni.	  

Þær	   eiga	   að	   vera	   „í	   öllu	   sínu	   skrauti,	   giftar	   konur	   í	   kvenhempum;	   en	   meyjar	   allar	  

                                                        
59	  Eggert	  Ólafsson,	  Uppkast	  til	  forsagna	  um	  brúðkaupssiðu	  hér	  á	  landi,	  7.	  
60	  Sigrún	  Ósk,	  GusGus	  og	  Nýdönsk	  syngja	  fyrir	  Jón	  Ásgeir	  og	  Ingibjörgu,	  86.	  
61	  Björgólfur	  ekki	  í	  brúðkaupinu,	  2.	  

hempulausar	   með	   kvensilfri	   eftir	   því	   sem	   þó	   hefur	   hvör	   föng	   á.“62	   Þetta	   er	   vissulega	  

athyglisvert,	  einkum	  í	  því	  ljósi	  að	  hann	  lét	  sér	  fátt	  óviðkomandi	  í	  leiðbeiningum	  sínum.	  Hann	  

skrifaði	   um	   tilhögun	   brúðkaupsveislunnar,	   borðbúnað,	   sætaskipan,	   hvernig	  menn	  ættu	   að	  

hegða	   sér	   í	   veislunni,	   	   jafnvel	   hvað	   þeir	   áttu	   að	   segja	   við	   hin	   margvíslegustu	   tækifæri,	  	  

veislurétti,	   drykkjarföng	  og	  hvernig	   slá	   skyldi	   botn	   í	   hátíðarhöldin	   og	   fylgja	   brúðhjónum	   til	  

hjónasængur.	  Sem	  sagt	  býsna	  ítarlegar	  leiðbeiningar	  en	  engar	  um	  klæðnað	  brúðarinnar.	  	  

Tveimur	   og	   hálfri	   öld	   síðar,	   þegar	   áðurnefndur	   Jón	   Ásgeir	   gekk	   að	   eiga	   Ingibjörgu	  

Pálmadóttur,	  létu	  fjölmiðlar	  einskis	  ófreistað	  að	  grafa	  upp	  hvernig	  brúðurin	  hugðist	  klæðast	  í	  

brúðkaupi	  aldarinnar.	  Það	  þóttu	  því	  allnokkur	  tíðindi	  þegar	  spurðist	  út	  að	  væntanlega	  myndi	  

hinn	  heimsfrægi	  fatahönnuður,	  Karl	  Lagerfeld,	  sjá	  um	  hönnunina	  og	  var	  þess	  getið	  í	  leiðinni	  

að	   hann	   væri	   nágranni	   hjónaleysanna	   í	   New	   York.	   Svo	   veltu	   menn	   vöngum	   um	   hvernig	  

kjóllinn	  myndi	  líta	  út.63	  	  

Ingibjörg	  mun	  örugglega	  „ekki	  ganga	  upp	  að	  altarinu	  hvítklædd	  í	  rjómatertukjól“,	   fullyrti	  

Fréttablaðið,	   og	   vitnaði	   í	   „djarfa	   tískuspekúlanta“	   sem	   gerðu	   því	   skóna	   að	   ef	   til	   vill	   yrði	  

kjóllinn	   svartur.	   En	   að	   sögn	   blaðsins	   var	   Ingibjörg	   þekkt	   fyrir	   dálæti	   sitt	   á	   svörtu.	   Svo	   féll	  

sprengjan	   þegar	   blaðið	   tilkynnti	   á	   sjálfan	   brúðkaupsdaginn	   að	   væntanlega	  myndi	   brúðurin	  

„fara	   óhefðbundnar	   leiðir	   í	   kjólavali	   og	   klæðast	   svörtum	   kjól“	   eins	   og	   reyndar	   hinir	   djörfu	  

tískuspekúlantar	  höfðu	  spáð.64	  

Á	  endanum	  varð	  þó	  annað	  uppi	  á	   teningnum,	  hið	  hefðbundna	  sigraði.	  Miklar	  væntingar	  

hinnar	   íslensku	   tískulögreglu	   koðnuðu	   niður	   þegar	   Ingibjörg	   mætti	   í	   Fríkirkjuna	   í	   hvítum	  

brúðarkjól.	   Þess	   var	   líka	   getið	   að	   hönnuður	   kjólsins	   var	   ekki	   frægi	   nágranni	   þeirra	   hjóna	   í	  

New	   York,	   sjálfur	   Lagerfeld,	   heldur	   hinn	   íslenski	   fatahönnuður,	   Steinunn	   Sigurðardóttir.65	  

Tvöföld	  vonbrigði?	  Já,	  ef	  til	  vill.	  Að	  minnsta	  kosti	  hjá	  þeim	  sem	  þóttust	  hafa	  vit	  á	  en	  auðvitað	  

kom	  aldrei	  neitt	  svekkelsi	  fram	  í	  fjölmiðlum.	  Þeir	  gerðu	  sér	  mat	  úr	  glæsileik	  brúðarinnar	  og	  

allir	   dáðust	   að	   brúðarkjólnum	   er	   hún	   klæddist.	   Enginn	   minntist	   á	   „rjómatertukjól“	   í	   því	  

sambandi.	  	  

                                                        
62	  Eggert	  Ólafsson,	  Uppkast	  til	  forsagna	  um	  brúðkaupssiðu	  hér	  á	  landi,	  26.	  
63	  Vonir	  og	  væntingar,	  51.	  
64	  Vonir	  og	  væntingar,	  51.	  
65	  Brúðkaup	  ársins	  í	  norðangarra	  og	  kulda,	  24.	  

Hið	   athyglisverða	   við	   brúðarkjóls-‐umræðuna	   haustið	   2007,	   og	   hina	   djörfu	   nútímakonu	  

sem	  Ingibjörg	  var	  sögð	  vera,	  var	  að	  hefðin	  hélt	  velli.	  Það	  var	  mikið	  lagt	  í	  brúðarkjólinn	  þannig	  

að	  ekki	  er	  líklegt	  að	  Ingibjörg	  noti	  hann	  aftur	  við	  önnur	  tækifæri,	  líkast	  til	  er	  kjóllinn	  geymdur	  

til	  að	  lána	  börnum	  og	  barnabörnum	  þegar	  þau	  ganga	  í	  það	  heilaga,	  og	  hann	  var	  hvítur.	  	  

En	  af	  hverju	  er	  þetta	   litaval	  svona	  sterkt?	  Af	  hverju	  er	  hvíti	   liturinn	  svona	  ríkjandi	  þegar	  

kemur	  að	  brúðkaupsdeginum?	  Svarið	   liggur	  ekki	   alveg	   í	   augum	  uppi	  og	  getur	   jafnvel	   verið	  

mótsagnakennd	  ef	  horft	  er	  til	  venjubundins	  klæðnaðar	  brúðgumans.	  Á	  þetta	  kom	  ónefndur	  

sonur	  auga	  þegar	  hann	  spurði	  móður	  sína	  af	  hverju	  brúðarkjólar	  væru	  alltaf	  hvítir?	  Móðirin	  

var	   ekki	   í	   vandræðum	   með	   svarið:	   „Það	   er	   vegna	   þess,	   að	   hvíti	   liturinn	   táknar	   gleði	   og	  

hamingju,	   drengurinn	   minn,	   en	   svartur	   litur	   táknar	   sorg	   og	   raunir.“	   Við	   þetta	   svar	   skaut	  

drengurinn	   til	   baka	   á	   móður	   sína:	   „Nú.	   Þess	   vegna	   er	   brúðguminn	   náttúrlega	  

svartklæddur.“66	  

Þannig	  hljómaði	  brandarinn	  í	  Fálkanum	  árið	  1928.	  En	  við	  hljótum	  að	  spyrja,	  hitti	  móðirin	  

naglann	  á	  höfuðið	  eða	  er	  skýring	  hennar	  út	  í	  hött?	  Því	  verður	  að	  minnsta	  kosti	  ekki	  neitað	  að	  

stundum	  er	  hvítur	  litur	  einnig	  áberandi	  á	  sorgarstund?	  Ég	  man	  að	  minnsta	  kosti	  eftir	  því	  að	  

eitt	   sinn	   fór	  ég	   í	   jarðarför	  með	  ömmu	  minni	   sem	  eftirá	  hafði	  mörg	  orð	  um	  að	  kistan	  hefði	  

verið	  blá.	  Hún	  þekkti	  hina	  látnu	  og	  þótti	  litavalið	  gott	  og	  dáðist	  að	  djarfræði	  aðstandendanna	  

sem	   stóðust	   freistinguna	   að	   hafa	   kistuna	   hvíta.	   Sem	   er	   vaninn,	   sagði	   amma,	   og	   ég	   hef	  

sannreynt	  í	  þeim	  blessunarlegu	  fáu	  jarðarförum	  sem	  ég	  hef	  farið	  á	  til	  þessa.	  

5.3	  Hvítt	  og	  svart	  á	  Íslandi	  19.	  aldar	  

Það	  er	  alveg	   ljóst	  að	  á	  19.	  öld,	  hvað	  þá	  fyrr,	  hefði	  sonurinn	  ekki	  átt	  völ	  á	  sama	   launfyndna	  

svarinu	  og	  Fálkinn	  lagði	  honum	  í	  munn	  árið	  1928.	  Hvítur	  var	  þá	  ekki	  enn	  orðinn	  viðurkenndur	  

litur	  ungra	  brúða	  enda	  erfitt	  að	  eiga	  við	  hvít	  föt	  í	  landi	  þar	  sem	  hreinlæti	  var	  ekki	  á	  ýkja	  háu	  

stigi.	  Giftingarklæði	  kvenna	  voru	  þá	  mun	   líkari	  karla	  en	  seinna	  varð,	  að	  minnsta	  kosti	  hvað	  

snerti	   litasamsetningu.	   Sem	   sagt	   heldur	   dökkleit	   en	   svartur	   var	   lengi	   vel	   þjóðarlitur	  

Íslendinga	  eins	  og	  Eggert	  Ólafsson	  benti	  á	  upp	  úr	  miðri	  18.	  öld	  þegar	  hann	  sagði,	  „bændur	  

um	   land	  allt	  ganga	   í	   svörtum	  vaðmálsfötum,	  svo	  að	  mönnum	  gæti	   til	  hugar	  komið,	  að	  þeir	  

                                                        
66	  Skrítlur,	  12.	  

sætu	   sífellt	   í	   sorgum.“67	   Kvenfólkið	   var	   reyndar	   lítið	   djarfara	   í	   litavali.	   Um	   það	   skrifaði	  

Frakkinn	   Charles	   Edmond	   þegar	   hann	   heimsótti	   Ísland	   1857:	   „Búningur	   þeirra	   er	   peysa	   úr	  

svörtu	  vaðmáli	  og	  pils	  úr	  sama	  efni,	  sem	  hnígur	  í	  stórum	  fellingum.“68	  

Eggert	   Ólafsson	   þrýsti	   ekki	   sama	   sorgarstimplinum	   á	   kvenfólk	   og	   karlana.	   Kannski	   hafa	  

þær	  ekki	  verið	  alveg	  jafn	  dökkar	  í	  klæðaburði	  og	  karlarnir.	  Að	  minnsta	  kosti	  gat	  Eggert	  þess	  

um	  borgfirskar	  konur	  að	  þær	  lituðu	  „ullina	  með	  bláum,	  gulum,	  grænum	  og	  svörtum	  lit.“69	  

Hann	   lét	   líka	   eftir	   sig	   málaðar	   myndir,	   eirstungur,	   sem	   sýna	   kvenfólk	   uppáklætt.	  

Óneitanlega	  er	  svolítið	  dökkur	  hjúpur	  yfir	  konum	  Eggerts.	  Þó	  er	  einn	  hlutur	   í	  búnaði	  þeirra	  

sem	   sker	   sig	   úr,	   nefnilega	   höfuðbúnaðurinn	   sem	   kallast	   faldur	   eða	   skaut,	   og	   var	   hvítur.70	  

Þessi	   siðvenja,	   að	   hafa	   faldinn	   hvítan,	   var	   um	   daga	   Eggerts	   orðin	   að	   minnsta	   kosti	  

aldargömul.	   Til	   eru	  myndir	   frá	  miðri	   17.	   öld	   er	   sýna	   hann	  hvítan.71	   Faldurinn	   hafði	   líka	   þá	  

sérstöðu	  að	  vera	  eingöngu	  til	  skrauts,	  og	  leiðinda	  þegar	  þannig	  viðraði.	  Eins	  og	  hanakambur,	  

þversum	   upp	   af	   höfði	   kvenna,	   þoldi	   hann	   illa	   gjólu	   og	   alls	   ekki	   rigningu.	   Konur	   settu	   upp	  

skaut	   þegar	   sérstaklega	  mikið	   stóð	   til.	   Annað	   af	   hátíðarklæðnaði	   þeirra	  mátti	   nota	   jafnvel	  

hvunndags	  og	  hefur	  eflaust	  verið	  gert	  þegar	   í	  hlut	  átti	  efnaminna	  kvenfólk.	  Þær	  ríkari	  gátu	  

leyft	  sér	  að	  eiga	  hátíðarklæðnað,	  sem	  aðeins	  var	  tekinn	  fram	  á	  tyllidögum,	  eins	  og	  til	  dæmis	  

amtmannsfrúin	  Sigríður	  Magnúsdóttir	  sem	  John	  Cleveley	  yngri	  festi	  svo	  dásamlega	  fallega	  á	  

pappír,	  en	  Cleveley	  var	  einn	  þriggja	  listamanna	  í	  leiðangri	  Josephs	  Banks	  til	  Íslands	  árið	  1772.	  

Svo	  vel	  vill	  til	  að	  maddama	  Sigríður	  er	  íklædd	  brúðarklæðum	  á	  málverkinu	  sem	  eru	  áberandi	  

litfögur	  og	  í	  einu	  orði	  sagt,	  glæsileg.	  Það	  dregur	  líka	  að	  sér	  athygli,	  í	  ljósi	  seinni	  tímans,	  að	  hið	  

eina	   sem	   var	   hvítt	   í	   þessum	   líkast	   til	   glæsilegasta	   brúðarklæðnaði	   18.	   aldar	   á	   Íslandi	   var	  

faldurinn	  sem	  þó	  var	  settur	  gullnum	  bjöllum.	   (Rétt	  er	  að	  taka	  fram	  að	  ekki	  er	  alveg	  víst	  að	  

konan	  á	  málverkinu	  sé	  Sigríður	  Magnúsdóttir	  en	  það	  er	  þó	  talið	  líklegt).72	  

                                                        
67	  Eggert	  Ólafsson,	  Ferðabók	  Eggerts	  Ólafssonar	  og	  Bjarna	  Pálssonar	  um	   ferðir	  þeirra	  á	   Íslandi	  árin	  
1752-‐1757:	  2.	  bindi,	  220-‐221.	  
68	  Edmond,	  Charles,	  Lífskjör	  Íslendinga,	  174.	  
69	  Eggert	  Ólafsson,	  Ferðabók	  Eggerts	  Ólafssonar	  og	  Bjarna	  Pálssonar	  um	   ferðir	  þeirra	  á	   Íslandi	  árin	  
1752-‐1757:	  1.	  bindi,	  107.	  
70	  Eggert	  Ólafsson,	  Ferðabók	  Eggerts	  Ólafssonar	  og	  Bjarna	  Pálssonar	  um	   ferðir	  þeirra	  á	   Íslandi	  árin	  	  	  	  	  
1752-‐1757:	  1.	  bindi,	  2-‐5.	  
71	  Bruun,	  Daniel,	  Íslenskt	  þjóðlíf	  í	  þúsund	  ár:	  síðara	  bindi,	  426.	  
72	  Ponzi,	  Frank.	  Ísland	  á	  átjándu	  öld:	  myndir	  úr	  leiðöngrum	  Banks	  og	  Stanleys,	  81.	  

Augljóst	  er	  að	  faldurinn	  varð	  snemma	  táknrænn	  fyrir	  hátíðlega	  stund.	  Ef	  konur	  vildu	  vera	  

virkilega	  fínar	  settu	  þær	  upp	  fald.	  Það	  gerði	  Sigríður	  Magnúsdóttir	  og	  eflaust	  ótal	  kynsystur	  

hennar	  og	  löndur	  á	  undan	  henni.	  Svo	  ekki	  sé	  nú	  minnst	  á	  það	  sem	  á	  eftir	  kom.	  Árið	  1810	  var	  

skoskur	   landeigandi	   og	   steinafræðingur,	  George	   Steuart	  Mackenzie,	   viðstaddur	   brúðkaup	   í	  

Reykjavík	  og	  veitti	  því	  athygli	  að	  svaramenn	  brúðhjónanna	  „tóku	  rækilega	  í	  nefið“	  á	  meðan	  

athöfninni	  stóð	  og	  að	  brúðurin	  var	  skautbúin.73	  Hálfri	  öld	  síðar	  velti	  Sigurður	  Guðmundsson	  

málari	  fyrir	  sér	  klæðnaði	  íslenskra	  kvenna	  sem	  hann	  kallaði	  „viðrinisbúning“.74	  Í	  kirkjum	  virti	  

Sigurður	  fyrir	  sér	  kvenfólk	  og	  sá	  ekkert	  nema	  hnignun	  og	  jafnvel	  úrkynjun.	  Þetta	  er	  rétt	  eins	  

og	   þarna	   séu	   „saman	   komnar	   allskonar	   þjóðir,“	   harmaði	   Sigurður,	   „og	   sé	   sín	   skepnan	   af	  

hverri	  þjóð,	  er	  þó	  þetta	  einkanlega	  kvennfólkið;	  í	  sömu	  kirkjunni	  er	  kvennfólk	  með	  allskonar	  

höfuðbúnínga	   og	   allskonar	   fatasnið,	   svo	   manni	   gæti	   dottið	   í	   hug	   að	   maðr	   væri	   kominn	   í	  

grímudans.“75	  

Fjölbreytileikinn	  virðist	  hafa	  verið	  þyrnir	   í	  augum	  Sigurðar	  málara.	  Eða	  hvað?	  Pirraði	  það	  

hann	  kannski	  meira	  en	  annað	  að	  konur	  í	  Reykjavík	  báru	  ekki	  lengur	  skaut	  á	  höfði	  við	  hátíðleg	  

tækifæri?	  Svíinn	  Carl	  Wilhelm	  Paijkull	  sagði	  þær	  fréttir	  úr	   Íslandsheimsókn	  sinni	  vorið	  1865	  

að	   nú	   „hafa	   flestar	   hefðarkonur	   sagt	   skilið	   við	   þjóðbúninginn	   og	   klæðast	   að	   evrópskum	  

sið.“76	  Gegn	  þessu	  ber	  að	  sporna,	  tilkynnti	  Sigurður	  Guðmundsson	  málari	  löndum	  sínum.	  

	  	  

Hann	   vildi	   skapa	   hátíðabúning,	   sem	   væri	   táknrænn	   fyrir	   Íslands,	   og	   þá	   fæddist	  

skautbúningurinn:	   faldurinn	   með	   hinu	   hvíta	   trafi	   var	   ímynd	   jöklanna,	  

gullsaumurinn	  ímynd	  sólargeislanna	  og	  blómsaumurinn	  í	  samfellunni	   ímynd	  hins	  

íslenzka	  sumargróðurs.77	  

	  

Með	  öðrum	  orðum,	  ráð	  Sigurðar	  var	  að	  búa	  til	  þjóðbúning	  handa	  íslenskum	  konum	  þar	  sem	  

„faldrinn	  ætti	  þó	  að	  vera	  helzti	  höfuðbúníngr	  á	  hátíðum“,	  skrifaði	  Sigurður.	  Freyja	  sjálf	  hefði	  

borið	   slíkan	  höfuðbúnað	   sem	  hefði	   frá	   „frá	  elztu	   fornöld“	  einkennt	  norrænar	  konur	  og	  því	  

                                                        
73	  Jónas	  Jónasson,	  Íslenzkir	  þjóðhættir,	  290-‐291.	  
74	  Sigurður	  Guðmundsson,	  Um	  kvennbúnínga	  á	  Íslandi,	  37.	  
75	  Sigurður	  Guðmundsson,	  Um	  kvennbúnínga	  á	  Íslandi,	  38.	  
76	  Paijkull,	  Carl	  Wilhelm,	  Húskostur	  og	  þjóðhættir,	  193.	  
77	  Jón	  Auðuns,	  Sigurður	  Guðmundsson	  málari,	  25	  

síst	   minnkun	   að	   honum	   fyrir	   íslenskar	   konur.78	   Og	   Sigurður	   orti:	   „hann	   er	   eldri/öllum	  

sögnum,/er	   tunga	   vor/til	   getur	   fært	   ...	   faldurinn	   aldni/sem	   fönn	   á	   tindi.“79	   Hann	   lét	   ekki	  

staðar	   numið	   þar	   heldur	   gaf	   nákvæma	   forskrift	   að	   nýjum	   faldbúningi,	   í	   raun	   þjóðbúningi,	  

handa	   íslenskum	   konum	   og	   lét	   þessa	   tileinkun	   fylgja	   með	   forskriftinni:	   „Þessi	   blöð	   eru	  

tileinkuð	  öllum	  góðum	  og	  þjóðlega	  sinnuðum	  íslenzkum	  konum	  í	  minníng	  þess,	  að	  þær	  hafa	  

nú	  borið	  sama	  búníng	  í	  rjett	  þúsund	  ár,	  nær	  óbreyttan	  í	  öllum	  aðalatriðum.“80	  	  

Íslenskar	  konur	  voru	  þá	  þegar	  teknar	  að	  sauma	  eftir	  tilsögn	  Sigurðar.	  Sú	  fyrsta	  sem	  naut	  

leiðsagnar	   hans	   var	   Sigurlaug	   Gunnarsdóttir,	   í	   Ási	   í	   Hegranesi	   í	   Skagafirði,	   en	   henni	   sendi	  

hann	  teikningar	  „bæði	  til	  að	  baldyra	  og	  skattera	  eftir	  á	  skautföt.“	  Svo	  er	  að	  sjá	  sem	  Sigríður	  

hafi	  fyrst	  kvenna	  á	  Íslandi	  klæðst	  þjóðbúningi	  Sigurðar	  málara	  þegar	  hún	  mætti	  til	  brúðkaups	  

árið	  1860	  í	  skautbúningi	  er	  hann	  hafði	  hannað,	  og	  hún	  saumað,	  „litu	  þá	  margir	  upp	  stórum	  

augum,	   og	   þótti	   hann	  mun	   glæsilegri	   en	   gamli	   búningurinn	   að	   frádregnum	   faldinum,	   sem	  

þótti	  lítill	  og	  tilkomulaus	  eftir	  »rekuna«	  gömlu.“81	  

Engum	  datt	  þó	  í	  hug	  að	  hækka	  þennan	  strók	  upp	  af	  höfði	  kvenna	  á	  nýjan	  leik	  og	  áður	  en	  

langt	  um	  leið	  þótti	  hin	  nýja	  útgáfa	  skautsins	  fallegri	  og	  ekki	  síst	  smekklegri	  en	  sú	  eldri.82	  Það	  

fór	  þó	  aldrei	   svo	  að	  allir	   hrifust	   af	   tilraun	  Sigurðar	  málara	   til	   að	  bæta	  klæðaburð	   íslenskra	  

kvenna.	  Snemma	  á	  þriðja	  áratugi	  síðustu	  aldar	  tóku	  konur	  upp	  á	  því	  að	  klippa	  hár	  sitt	  stutt.	  

Þetta	  þótti	  mikil	  öfugþróun,	  síst	  betri	  en	  djass	  og	  rokk,	  Bítlar	  og	  pönk,	  er	  síðar	  skóku	  heimili	  

hinna	   venjulegu	   hjóna	   Jóns	   og	   Gunnu,	   og	   skipti	   mönnum	   í	   hatrammar	   fylkingar.	   Ungur	  

rithöfundur,	   Halldór	   Kiljan	   Laxness,	   reis	   þá	   upp	   til	   varnar	   tískudjörfum	   konum	   og	  

drengjakollinum	  og	  skrifaði:	  	  

	  

Stúlka,	  sem	  tollir	   í	   tísku	  um	  klæðaburð,	  verður	  til	  athlægis	  á	  götum	  Reykjavíkur,	  

svo	  er	  hún	   fjásjeður	   fyrirburður;	   en	  hitt	   algengt,	   að	   kvenfólkið	  hengi	   utan	  á	   sig	  

einhverjar	  sviplausar	  dulur,	  að	  jeg	  ekki	  tali	  um	  þennan	  svokallaða	  þjóðbúning.83	  

	  

                                                        
78	  Sigurður	  Guðmundsson,	  Um	  kvennbúnínga	  á	  Íslandi,	  37,	  52,	  53.	  
79	  Sigurður	  Guðmundsson,	  Um	  íslenzkan	  faldbúníng,	  16-‐17.	  
80	  Sigurður	  Guðmundsson,	  Um	  íslenzkan	  faldbúníng,	  3.	  
81	  Frú	  Sigurlaug	  Gunnarsdóttir,	  2.	  
82	  Bruun,	  Daniel,	  Íslenskt	  þjóðlíf	  í	  þúsund	  ár:	  síðara	  bindi,	  437.	  
83	  Halldór	  Kiljan	  Laxness,	  Drengjakollurinn	  og	  íslenska	  konan,	  6.	  

Þessi	   „svokallaði	   þjóðbúningur“	   stóð	   um	   áratugabil	   fyrir	   nær	   algerum	   yfirráðum	   svarta	  

litarins	  í	  hátíðartísku	  íslenskra	  kvenna.	  Aðeins	  skautið	  var	  hvítt	  eins	  og	  það	  hafði	  alltaf	  verið.	  

Gamli	   faldbúningurinn	   gat	   tekið	   á	   sig	   ýmis	   litbrigði,	   þótt	   oft	   væri	   hann	   dökkur,	   en	  

skautbúningur	  Sigurðar	  málara	  er	  ávallt	  svartur,	  bæði	  samfellan	  (pilsið)	  og	  skauttreyjan.84	  

Það	  verður	  því	  bersýnilega	  að	  leita	  út	  fyrir	  landsteinana	  til	  að	  finna	  svarið	  við	  því	  af	  hverju	  

Ingibjörg	  Pálmadóttir	  gat	  haustið	  2007	  ekki	  hugsað	  sér	  annað	  en	  að	  gifta	  sig	  í	  hvítu.	  

5.4	  Hvítur	  slær	  í	  gegn	  

Hér	   á	   undan	   var	   minnst	   á	   þá	   auðsæju	   staðreynd	   að	   hvítur	   fatnaður	   er	   ekki	   heppilegur	   í	  

samfélagi	  þar	  sem	  allt	  er	  þvegið	  í	  höndum.	  Sem	  skýrir	  kannski	  frekar	  en	  annað	  hvað	  íslenskir	  

karlar	  sóttu	  fast	  að	  vera	  dökkklæddir.	  Í	  útlandinu	  var	  sama	  sagan.	  Hvít	  föt	  földu	  einfaldlega	  

óhreinindi	  ver	  en	  önnur	  og	  voru	  yfirleitt	  ekki	  brúkuð	  nema	  af	  ríku	  fólki	  sem	  vildi	  undirstrika	  

auð	  sinn	  og	  velsæld.	  Hvítklædd	  brúður	  var	  þá	  vel	  stæð	  en	  ekkert	  endilega	  hrein	  mey.	  Það	  var	  

ekki	  fyrr	  en	  á	  20.	  öldinni	  að	  sú	  tenging	  varð	  að	  hvíti	  liturinn	  gæfi	  til	  kynna	  sakleysi	  og	  skírlífi	  

konunnar.	  	  

Ekkert	   skal	   fullyrt	  um	  hvenær	   fyrsta	  „hvíta	  brúðkaupið“	  átti	   sér	   stað	  en	  hið	   fyrsta	   slíkra	  

sem	  eitthvað	  virkilega	  hvað	  að	  var	  líklega	  1558	  þegar	  María	  Stúart,	  drottning	  Skota,	  gekk	  að	  

eiga	  æskufélaga	   sinn	   og	   ríkiserfingja	   Frakklands,	   hinn	   veiklulega	   Franz,	   sem	   árið	   eftir	   varð	  

Franz	  II	  konungur	  Frakklands.	  Um	  þetta	  leyti	  var	  París	  „heimsbær	  gleðinnar“	  og	  var	  ekkert	  til	  

sparað	   að	   gera	   athöfnina	   sem	   glæsilegasta	   svo	   spyrðist	   út	   hvar	   hjarta	   Evrópu	   slægi.	   Hvar	  

siðfágunin	  væri	  mest	  og	  menningin	  glæstust.85	  

Kannski	  var	  það	  til	  að	  herma	  eftir	  Maríu	  Stúart	  að	  hvítir	  kjólar	  urðu	  býsna	  vinsælir	  meðal	  

kóngafólks.86	  Hinn	  sauðsvarti	  almúgi	  gerði	  hins	  vegar	  eins	  og	  Eggert	  Ólafsson	  kenndi	  löndum	  

sínum	  og	  klæddist	  sínum	  bestu	  fötum	  þegar	  brúðkaup	  stóð	  fyrir	  dyrum,	  konurnar	  „voru	  í	  öllu	  

sínu	  skrauti“	  og	  karlarnir	  dustuðu	  af	  sér	  rykið	  og	  drógu	  fram	  þau	  litklæði	  er	  þeir	  áttu.	  Þá	  var	  

ekki	  hlaupið	  í	  búðina	  að	  kaupa	  nýtt	  heldur	  notast	  við	  sömu	  hátíðarklæðin	  aftur	  og	  aftur.	  Og	  

brúðarfötin	  voru	  ekki	  hengd	   inn	   í	   skáp	   fyrir	  brúðina	  að	  dást	  að	  næstu	  áratugi	  nei,	  hún	  átti	  

                                                        
84	  Ásdís	  Birgisdóttir,	  Íslenskir	  þjóðbúningar	  kvenna	  og	  telpna,	  2,	  14.	  
85	  Zweig,	  Stefan,	  María	  Stúart,	  24-‐30.	  
86	  Þessa	  staðreynd	  má	  lesa	  út	  úr	  málverkum	  fyrri	  alda.	  Sjá	  til	  dæmis,	  
https://www.pinterest.com/pin/156851999491927630/	  	  

eftir	  að	  nota	  út	  úr	  þeim	  og	  eflaust	  hafa	  hátíðarfötin	  á	  endanum	  breyst	  í	  hversdagsfatnað	  og	  

vinnufatnað	  þegar	  þau	  voru	  orðin	  slitin.	  

Kóngafólkið	   átti	   hins	   vegar	   góða	   fataskápa	  og	   hafði	   þjónustufólk	   á	   hverjum	   fingri	   til	   að	  

snúast	   í	   kringum	  sig	  og	  þvo	  af	   sér	  óhreinu	   fötin.	  Það	  var	  því	  viss	  upphafning	   fyrir	   lorda	  að	  

geta	  klæðst	  hvítum	  fötum	  og	  fyrir	  aðalbornar	  konur	  að	  gifta	  sig	  í	  hvítu.	  Vatnaskilin	  í	  þessum	  

efnum	  eru	  þó	  sögð	  þegar	  Viktoría	  Englandsdrottning	  gekk	  að	  eiga	  Albert	  sinn	  árið	  1840.	  Rétt	  

eins	  og	  brúðkaup	  þeirra	  Ingibjargar	  og	  Jóns	  Ásgeirs	  þótti	  brúðkaup	  21.	  aldar	  á	  Íslandi,	  þrátt	  

fyrir	   að	   öldin	   sé	   ekki	   gömul,	   var	   brúðkaupi	   þeirra	   Viktoríu	   og	   Alberts	   slegið	   upp	   sem	  

brúðkaupi	  19.	  aldar.	  Fjallað	  var	  um	  það	  í	  öllum	  fjölmiðlum	  heims	  er	  vildu	  standa	  undir	  nafni	  

og	   meðal	   siðmenntaðra	   manna	   var	   ekki	   annað	   meira	   rætt	   þennan	   vetur	   1840	   en	   hið	  

konunglega	  brúðkaup	  sem	  fram	  fór	  í	  London.	  Og	  tískulöggur	  þess	  tíma	  voru	  alveg	  að	  fara	  á	  

límingunum	  yfir	  brúðarkjól	  drottningar	  sem	  var,	  hvítur.87	  	  

Í	  sporaslóð	  Viktoríu	  fylgdu	  svo	  mest	  áberandi	  konur	  veraldar;	  Eugenia,	  keisaraynja	  Frakka	  

árið	  1853,	  Viktoría,	  elsta	  barn	  Viktoríu	  drottningar	  og	  Alberts	   sem	  1858	  gekk	   í	  það	  heilaga	  

með	  Friðriki	  William	  af	  Prússlandi,	  er	  seinna	  varð	  Friðrik	   III	  Þýskalandskeisari,	  og	  seinast	  en	  

ekki	  síst	  stóð	  danska	  danska	  prinsessan	  Alexandra	  hvítklædd	  fyrir	  altarinu	  þegar	  hún	  játaðist	  

Albert	  Eðvarð	  árið	  1863.	  Tæpum	  fjörutíu	  árum	  seinna,	  eða	  í	  janúar	  1901,	  tók	  brúðguminn	  við	  

ríkidæmi	   eftir	  móður	   sína,	   Viktoríu	   drottningu,	   og	   varð	  Albert	   VII	   konungur	   Bretlands.	   Við	  

þessi	   fjögur	   risastóru	   konunglegu	   brúðkaup	   má	   eiginlega	   segja	   að	   teningunum	   hafi	   verið	  

kastað.	   Smærri	   spámenn	   fylgdu	   á	   eftir	   því	   eins	   og	   segir	   í	   Passíusálmum	   Hallgríms	  

Péturssonar:	   „hvað	   höfðingjarnir	   hafast	   að/hinir	   meina	   sér	   leyfist	   það.“	   Stórsókn	   hvíta	  

brúðarkjólsins	  var	  hafin.88	  

5.5	  Ull	  og	  silki	  (Blöðin	  1900-‐1930)	  

Það	  er	  kannski	  svolítið	  ofmælt	  að	  segja	  hinn	  hvíta	  brúðarkjól	  í	  stórsókn	  strax	  um	  aldamótin	  

1900,	  að	  minnsta	  kosti	  hér	  á	  Íslandi.	  Lítil	  ástæða	  er	  til	  að	  draga	  í	  efa	  orð	  Árna	  Björnssonar	  um	  

að	   til	   1920,	   eða	   þar	   um	   bil,	   hafi	   brúðarklæði	   kvenna	   hér	   á	   landi	   yfirleitt	   verið	   íslenskur	  

búningur	  af	  einu	  eða	  öðru	  tagi.	  Kjólar	  voru	  þó	  strax	  í	  byrjun	  20.	  aldar	  komnir	  til	  sögunnar.	  Frá	  

því	   segir	   meðal	   annars	   í	   skemmtilegri	   auglýsingu	   frá	   versluninni	   Gudmanns	   Efterfölger	   á	  

                                                        
87	  Oakes,	  Queen	  Victoria’s	  wedding	  dress:	  the	  one	  that	  started	  it	  all,	  2011.	  
88	  Oakes,	  Queen	  Victoria’s	  wedding	  dress:	  the	  one	  that	  started	  it	  all,	  2011.	  

Akureyri	  en	  þar	  er	  greint	  frá	  því	  að	  eldri	  kona,	  þingeysk,	  kom	  í	  kaupstaðinn	  og	  átti	  það	  erindi	  

að	   kaupa	   efni	   í	   brúðarkjól.	   Henni	   gekk	   erfiðlega	   að	   leysa	   verkefnið.	   Betri	   efnin	   voru	   svo	  

rándýr	  að	  þau	  voru	  ekki	  kaupandi,	  auk	  þess	  sem	  vefnaðarvaran	  hélt	  litnum	  illa,	  fannst	  henni,	  

og	   hefur	   hún	   þá	   líkast	   til	   handfjatlað	   ullardúka.	   Örvæntingarfull	   gekk	   hún	   á	   fund	   vinkonu	  

sinnar	  og	  tjáði	  henni	  vandræði	  sín.	  Sú	  var	  ekki	  lengi	  að	  leysa	  málið.	  Þú	  ferð	  til	  Gudmanns.	  Þar	  

er	  full	  búð	  af	  allskonar	  vefnaði	  sem	  ekki	  lætur	  lit,	  hljómaði	  ráðlegging	  vinkonunnar,	  og	  hefur	  

sú	  þingeyska	  eflaust	  haldið	  í	  sveitina	  heim	  aftur	  með	  ullarstranga	  að	  sauma	  úr	  brúðarkjólinn.	  

En	  ekki	  hefur	  hann	  verið	  hvítur.89	  

Konan	   hefði	   vissulega	   getað	   fengið	   annað	   efni	   í	   kjólinn	   en	   ull.	   Strax	   1903	   er	   að	   finna	   í	  

íslenskum	   blöðum	   auglýsingar	   um	   hentug	   silkiefni	   í	   brúðarkjóla.	   Það	   var	   alltaf	   sami	  

heildsalinn,	   Schweizer	   og	   Co	   í	   Luzernborg	   í	   Sviss,	   sem	   auglýsti	   en	   frú	   Ingibjörg	   Johnsen	   í	  

Lækjargötu	  4	  var	  umboðsaðili	  Schweizers	  á	  Íslandi.90	  	  

Fyrsta	  auglýsing	  Svisslendinganna	  birtist	  í	  mars	  1903	  og	  var	  á	  dönsku.	  Þar	  var	  að	  vísu	  ekki	  

minnst	  á	  brúðarkjóla	  sérstaklega	  en	  í	   júlí	  sama	  ár	  taka	  þeir	  fram	  um	  silkiefnið	  að	  það	  henti	  

sérlega	  vel	  í	  „veizlukjóla,	  brúðarkjóla,	  ballkjóla,	  skemtigöngukjóla,	  í	  treyjur	  og	  fóður	  o.	  s.	  frv.“	  

Ég	  sé	  ekki	  betur	  en	  að	  þetta	  sé	  fyrsta	  auglýsingin	  í	  íslensku	  blaði	  um	  brúðarkjóla	  og	  eins	  og	  

sjá	  má	  var	  frú	  Ingibjörg	  búin	  að	   íslenska	  textann.	  Næstu	  níu	  árin	  voru	  Schweizer	  og	  félagar	  

iðnir	  að	  auglýsa	  silkið	  sitt	  á	  Íslandi	  og	  alltaf	  var	  frú	  Ingibjörg	  umboðsmaður	  þeirra,	  að	  minnsta	  

kosti	   í	  Reykjavík.	  En	  hún	  varð	  að	   sætta	   sig	  við	  að	  þeir	  buðust	   jafnframt	   til	   að	   senda	  beint,	  

„tollfrítt	  og	  burðargjaldsfrítt	  til	  heimilanna.“91	  

Annað	  sem	  vekur	  athygli	  þegar	  skoðuð	  eru	  íslensku	  blöðin	  í	  upphafi	  20.	  aldar	  er	  áherslan	  

sem	  lögð	  var	  á	  að	  bjóða	  lesendum	  framhaldssögur.	  Iðulega	  voru	  þetta	  þýddar	  skáldsögur	  og	  

ekki	  ótítt	  að	  fjallað	  væri	  um	  ástir	  og	  afbrýði.	  Og	  þar	  bregður	  hinum	  hvíta	  brúðarkjól	  margoft	  

fyrir.	  Það	  fer	  ekki	  á	  milli	  mála	  að	  rithöfundarnir,	  sem	  íslensku	  blöðin	  völdu	  handa	  lesendum	  

sínum,	  voru	  búnir	  að	  gera	  upp	  hug	   sinn	  varðandi	   réttan	  klæðnað	  brúða	  eða	  ef	   til	   vill	   voru	  

þeir	   einfaldlega	   að	   lýsa	   samtíma	   sínum	   eins	   og	   hann	   blasti	   við	   þeim,	   sem	   er	   nú	   kannski	  

nærtækari	   skýring.	   Brúðurin	   átti	   að	   vera	   klædd	   hvítum	   kjól	   fyrir	   altarinu	   og	   þá	   var	   stutt	   í	  

                                                        
89	  Brúðkjólakaupin,	  1911,	  126.	  
90	  Köb	  Schweizer-‐Silke!,	  1903,	  36.	  
91	  Kaupið	  Schweizer-‐silki!,	  1903,	  108.	  	  
Schweizer	  silki,	  1911,	  11.	  

tenginguna	   við	   hreinleika	   og	   eitthvað	   upphafið.	   „Ó,	   hún	   var	   eins	   og	   engill	   í	   hvíta	  

brúðarkjólnum	   sínum“92,	   skrifar	   einn,	   og	   annar	   rithöfundur	   lætur	   sólargeislana	   falla	   „svo	  

fagurlega“	  á	  brúðarkjólinn,	  sem	  „var	  úr	  hvítu	  silki	  innofnu	  með	  hreinu	  silfri“,	  þannig	  að	  sólin	  

og	  kjóllinn	  innramma	  hina	  himnesku	  fegurð	  brúðarinnar.93	  

Það	  er	  því	  ljóst	  að	  brúðarkjóllinn	  varð	  strax	  á	  fyrstu	  tveimur	  áratugum	  20.	  aldar	  ákaflega	  

lifandi	   í	  hugarheimi	   íslenskra	  kvenna,	  ef	  ekki	   fyrir	   lestur	   framhaldssagna	  þá	  beinlínis	  vegna	  

auglýsinga	  í	  blöðunum	  þar	  sem	  	  rekinn	  var	  áróður	  fyrir	  rétta	  efnisvalinu	  í	  brúðarkjólinn.	  Og	  

höfum	   hugfast	   að	   fréttablöðin	   höfðu	   þá	   ekki	   síður	  mikil	   áhrif	   en	   sjónvarp	   nú	   í	   byrjun	   21.	  

aldar.	  	  

Á	   fyrstu	   áratugum	  20.	   aldar	   voru	   saumaðir	   kjólar	   ekki	   boðnir	   til	   sölu.	   Reglan	   var	   sú	   að	  

keypt	   voru	   fataefni	   og	   annaðhvort	   saumað	   úr	   þeim	   í	   heimahúsum	   eða	   klæðskeri	   eða	  

saumakona	   fengin	   til	   verksins.	   Um	   þetta	   tala	   auglýsingar	   blaðanna	   skýrustu	  máli.	   Þar	   eru	  

auglýst	  efni	   í	  meðal	  annars	  veislukjóla	  og	  auðvitað	  brúðarkjóla.	  Á	  árunum	  frá	  1903	  til	  1912	  

eru	   slíkar	   auglýsingar	   alltíðar	   en	   þá	   dregur	  mjög	   úr	   og	   er	   raunar	   áberandi	   hversu	   lítið	   er	  

minnst	  á	  brúðkaup,	  hvað	  þá	  klæðaburð	  brúðhjóna,	   í	  blöðum	  á	  tímabilinu	  frá	  1912	  til	  1930.	  

Líklega	  er	  samhengi	  hér	  og	  á	  milli	  þess	  sem	  Sigrún	  Kristjánsdóttir	  skrifar	  „að	  brúðkaup	  voru	  

yfirleitt	   í	   mjög	   hógværum	   og	   látlausum	   stíl	   fram	   um	   miðja	   20.	   öld	   eða	   lengur.“	  

Kirkjubrúðkaup	  voru	  fátíð,	  veislur	  litlar	  og	  öllu	  tilstandi	  stillt	  í	  hóf.	  Hið	  sama	  gilti	  um	  fatnaðinn	  

sem	  var,	  segir	  Sigrún,	  „venjuleg	  spariföt	  sem	  hægt	  var	  að	  nota	  seinna.“94	  

Óneitanlega	  virðist	  þögn	  blaðanna	  um	  brúðkaupstilstand	  styðja	  þessa	  ályktun	  Sigrúnar.	  Þó	  

varla	  mikið	  lengur	  en	  fram	  um	  1930	  því	  að	  á	  fjórða	  áratugnum	  má	  á	  síðum	  blaðanna	  merkja	  

greinilegar	  breytingar	  í	  þessum	  efnum.	  Þau	  vöknuðu	  þá	  aftur	  til	  lífs	  um	  réttan	  klæðaburð	  og	  

töluvert	  var	  fjallað	  um	  efni	  tengt	  brúðkaupum,	  ekki	  síst	   fatnað	  brúðarinnar.	  Dálkahöfundar	  

hösluðu	  sér	  völl	  og	  skrifuðu	  um	  tísku	  í	  klæðaburði	  og	  verslanir	  byrjuðu	  aftur	  að	  	  auglýsa	  efni	  í	  

brúðarkjóla,	  fyrst	  hvítt	  silki,	  síðan	  bæði	  flauel	  og	  satín.	  Tilbúnir	  kjólar	  voru	  hins	  vegar	  ekki	   í	  

boði	   svo	   mikið	   orð	   væri	   á	   gerandi,	   að	   minnsta	   kosti	   ekki	   brúðarkjólar	   svo	   séð	   verði.	  

Saumakonur	  héldu	  því	  velli	  enn	  um	  sinn.	  

                                                        
92	  ,,Ég	  veit,...",	  1909,	  204.	  
93	  Thyra	  Varrick,	  1909,	  42.	  
94	  Sigrún	  Kristjánsdóttir,	  Af	  íslenskum	  brúðkaupum,	  13-‐14.	  

5.6	  Svartur,	  bleikur	  eða	  hvítur?	  (Blöðin	  1931-‐1940)	  

Í	  maí	  1934	  auglýsti	  verslunin	  Gullfoss,	  sem	  var	  í	  Austurstræti	  í	  Reykjavík,	  að	  sumarkjólaefnið	  

væri	  komið	  og	  „fallegt	  úrval	  af	  efnum	  í	  brúðarkjóla.“	  Efnin	  voru	  satín,	  flauel,	   flónel	  og	  silki.	  

Einnig	  bauð	  verslunin	  að	  gera	  klæði	  úr	  efninu,	  saumað	  væri	  eftir	  máli,	  þó	  ekki	  „nema	  í	  einn	  

kjól	  af	  hverri	  tegund	  dýrari	  efna.“	  Ennfremur	  bauð	  verslunin	  tilbúna	  kjóla	  og	  dragtir	  „í	  fallegu	  

úrvali.“95	  Ekki	  skal	  fullyrt	  hvort	  tilbúni	  fatnaðurinn	  kom	  að	  utan	  eða	  var	  heimasaumaður,	  en	  

þetta	  var	  nýlunda	  sem	  náði	  þó	  lítilli	  fótfestu	  fyrst	  um	  sinn.	  Vorið	  1935	  stóð	  verslunin	  líka	  fyrir	  

tískusýningu,	  þeirri	  fyrstu	  á	  Íslandi.	  Athæfið	  vakti	  mikla	  athygli	  í	  höfuðstaðnum.	  Blaðamaður	  

Fálkans	  skrifaði:	  

	  

Það	   var	   líka	   ekki	   svo	   lít	  il	   eftirvæntingin,	   þegar	   það	   	  spurðist	   um	   bæinn,	   að	  

tískusýningin	   væri	   í	   vændum,	   og	  	   sýnir	   það	   best,	   að	   hjer	   var	   	  verið	   að	   bæta	   úr	  

verulegri	  	   þörf.	   Hver	   kona,	   sem	   boðs	  brjef	   fjekk,	   komst	   strax	   í	  	   nokkurskonar	  

umsáturs	  ástand:	  allar	  vinkonur	  hennar,	  sem	  engin	  boðsbrjef	  	  fengu,	  sátu	  um	  að	  

hún	  biði	  	  þeim	  með.	  Og	  þegar	  sýn	  inguna	  loks	  bar	  að	  höndum,	  	  voru	  allir	  salirnir	  á	  

Borg	  	  svo	  þjettskipaðir,	  að	  ekki	  hefðu	  komist	  fleiri	  að,	  með	  nokkru	  móti.96	  

	  

Enginn	  brúðarkjóll	   var	   sýndur	   í	   það	   sinnið	  en	  um	  haustið	  endurtók	   verslunin	   leikinn	  og	  þá	  

lauk	  sýningunni	  með	  því	  að	  kona	  á	  giftingaraldri	  „leið	  inn	  salinn,	  klædd	  fögrum	  brúðarskrúða,	  

hvítum	   silki-‐satin-‐kjól,	   háum	   upp	   í	   háls,	   með	   slóða	   og	   löngum	   ermum.“	   Brúðarvöndur	   úr	  

ljósrauðum	   nellíkum	   fullkomnaði	   myndina,	   ásamt	   með	   brúðarmarsinum	   eftir	   Felix	  

Mendelssohn	  sem	  hljómaði	  undir.97	  	  

Enginn	  vafi	  lék	  á	  því	  að	  nýir	  tímar	  voru	  að	  renna	  upp	  í	  heimi	  kventískunnar	  á	  Íslandi.	  Þrátt	  

fyrir	  kreppu	  í	  efnahagslífinu	  sýndu	  blöðin	  meiri	  áhuga	  en	  nokkru	  sinni	  á	  klæðnaði	  kvenfólks	  

og	  hvernig	  hann	  ætti	   að	   vera.	   Í	  Alþýðublaðinu,	   Fálkanum,	  Morgunblaðinu	  og	  Vísi	   vöknuðu	  

tískuspekúlantar	   til	   lífsins	  og	  tískudálkar	  urðu	   fastur	  þáttur	   í	  blöðunum.	  Og	  mikið	  var	  pælt,	  

ekki	  síst	  í	  brúðarklæðum	  kvenfólks.	  	  	  

                                                        
95	  Vorvörurnar	  komnar,	  1934,	  1.	  
96	  Tískusýning	  að	  Hotel	  Borg,	  1935,	  15.	  
97	  Kvenþjóðin	  og	  heimilin:	  Tískusýningar	  versl.	  Gullfoss.	  Tískan	  í	  vetur,	  1935,	  6.	  

Brúðurin	   á	   að	   vera	   „látlaus,	   eins	   og	   hún	   á	   að	   sjer,	   en	   auðvitað	   eins	   falleg	   og	   unt	   er“,	  

tilkynnti	  Morgunblaðið	   vorið	   1934.	   Kjóllinn	   skiptir	   ekki	   höfuðmáli,	   hvort	   hann	   er	   einfaldur	  

silkikjóll	   eða	   úr	   krep-‐saton	   með	   blúndum,	   enda	   er	   hann	   í	   meginatriðum	   alltaf	   eins:	  

„Prinsessusnið,	   lítið	   fleginn	  og	  ermalangur.“	  Það	  er	  heldur	  ekki	   lengur	  „órjúfanleg	  venja	  að	  

brúðarkjóll	  og	  slör	  sje	  hvítt“,	  tilkynnti	  blaðið.	  Ljósblátt	  og	  ljósbleikt	  eru	  nú	  líka	  viðurkenndir	  

litir	   og	   það	   er	   ekkert	   sem	  mælir	   gegn	   því	   að	  mæta	   í	   brúðarkjól	   til	   borgaralegrar	   vígslu.98	  

Dálkahöfundur	  blaðsins	  virtist	  þó	  ekki	  sannfærður	  um	  þetta	  litaval.	  Vorbrúðurin	  árið	  eftir	  var	  

í	  glæsilegum	  brúðarskrúða	  og	  kjóllinn	  síður	  í	  „empirestíl“,	  sagði	  blaðið,	  og	  með	  löngum	  slóða	  

og	  hvítur.99	  Hrifningin	  varð	  síst	  meiri	  veturinn	  1936	  þegar	  spurðist	  upp	  til	   Íslands	  að	  svartir	  

brúðarkjólar	  yrðu	  senn	  í	  tísku.	  Vantrú	  dálkahöfundar	  Morgunblaðsins	  var	  augljós	  þegar	  hann	  

skrifaði:	  „Álita	  mál	  er,	  hvernig	  þeirri	  tísku	  verður	  tekið.“100	  	  

Þegar	   leið	   fram	   á	   vorið	   var	   tískuskrifari	   Morgunblaðsins	   augljóslega	   búinn	   að	   afskrifa	  

svarta	  brúðarkjóla	  enda	  vafalítið	  að	  hugmyndin	  hefur	  aldrei	  fallið	  honum	  í	  geð.	  Hann	  var	  hins	  

vegar	   enn	   að	   velta	   fyrir	   sér	   ljósbleikum	   og	   ljósbláum	   brúðarkjólum	   sem	   hann	   sagði	  

tískufrömuði	  stórborganna	  reka	  áróður	  fyrir.	  Hann	  lét	  sér	  þó	  fátt	  um	  finnast	  og	  birti	  myndir	  

af	   glæsilegum	   langerma	   og	   skósíðum	   silki-‐krep-‐kjólum,	   auðvitað	   hvítum	   með	   fallegu	  

brúðarslöri.	  Brúðarvöndur	  úr	  hvítum	  rósum	  var	  heldur	  ekki	  fjarri.101	  	  

Hinn	   ónefndi	   dálkahöfundur	   Morgunblaðsins	   hafði	   líka	   óljósa	   bakþanka	   um	   notagildi	  

brúðarkjólsins.	  Í	  október	  1936	  birti	  hann	  mynd	  af	  ákaflega	  fallegum	  en	  látlausum	  brúðarkjól	  

úr	   þykku	   cloque	   með	   víðum	   ermum	   úr	   satín	   og	   síðu,	   gagnsæju	   brúðarslöri.	   Ef	   slörinu	   er	  

sleppt,	  benti	  hann	  á,	  má	  nota	  kjólinn	  sem	  kvöldkjól.102	  

Starfsbróðir	  Morgunblaðstískulöggunnar	  hjá	  Alþýðublaðinu	  orðaði	  sömu	  hugsun	  en	  með	  

skýrari	   hætti	   þegar	   hann	   boðaði	   breytta	   tíma.	   Nú	   væri	   ekki	   lengur	   venja	   að	   geyma	  

brúðarkjólinn	  ósnertan	  árum	  saman.	  Hann	  ætti	  þó	  engu	  að	  síður	  „helzt	  að	  vera	  eitthvað	  út	  af	  

fyrir	   sig	   og	   ekki	   líkur	   öðrum	   kjólum,	   látlaus,	   en	   þó	  með	  hátíðablæ,	   en	   auk	   þess	   á	   að	   vera	  

                                                        
98	  Kvenþjóðin	  og	  heimilin:	  Vor-‐	  og	  sumarbrúðurin,	  1934,	  4.	  
99	  Kvenþjóðin	  og	  heimilin:	  Vorbrúður,	  1935,	  4.	  
100	  Kvenþjóðin	  og	  heimilin:	  HAILE	  SELASSIE	  HEFIR	  ÁHRIF	  Á	  TÍSKUNA,	  1936,	  4.	  
101	  Kvenþjóðin	  og	  heimilin:	  Rómantísk	  brúðarklæði,	  1936,	  4.	  
102	  Kvenþjóðin	  og	  heimilin:	  TÍSKAN	  1936,	  1936,	  4.	  	  

hægt	  að	  nota	  hann	  seinna,	  án	  þess	  að	  hann	  beri	  of	  greinilega	  með	  sér,	  hvers	  konar	  kjóll	  hann	  

hafi	  verið	  upprunalega.“103	  

Eftir	   þessu	   að	   dæma	   virðist	   hafa	   verið	   rík	   hefð	   fyrir	   því	   að	   brúðarkjóllinn	   væri	   svo	  

sérstakur	  að	  hann	  yrði	  ekki	  notaður	  við	  önnur	  tækifæri	  en	  brúðkaup.	  Þetta	  stríðir	  gegn	  því	  

sem	   Sigrún	   Kristjánsdóttir	   segir,	   og	   vitnað	   er	   til	   hér	   að	   framan,	   en	   svo	   má	   vera	   að	  

dálkahöfundarnir	  hafi	  ef	  til	  vill	  verið	  að	  tala	  um	  erlenda	  siði.	  Það	  verður	  þó	  ekki	  greint	  af	  máli	  

þeirra.	  En	  báðir	  skynja	  þeir	  breytingu	  á	  þessari	  venju.	  Kjóllinn	  á	  ekki	  lengur	  að	  vera	  einnota	  

heldur	  á	  hann	  að	  koma	  í	  góðar	  þarfir	  þegar	  konan	  vill	  gera	  sér	  dagamun	  og	  klæða	  sig	  upp	  á.	  

Þetta	   var	  með	   öðrum	   orðum	   fráhvarf	   til	   19.	   aldarinnar	   þegar	   fólk	   í	   giftingarhugleiðingum	  

klæddist	  sínu	  fínasta	  pússi	  en	  datt	  ekki	  í	  hug	  að	  læsa	  giftingarfötin	  niðri	  eftir	  það.	  Þó	  myndi	  

engin	  „nútíma	  stúlka“	  taka	  íslenskan	  skautbúning	  „fram	  yfir	  yndislegan,	  hvítan	  og	  engilslegan	  

brúðarkjól	  frá	  árinu	  1937,	  með	  viðeigandi	  næfurfínu	  slöri	  og	  blómum“,	  fullyrti	  dálkahöfundur	  

Morgunblaðsins.104	  	  

Fréttir	  af	  giftingum	  ríka	  og	  fræga	  fólksins	  staðfestu	  þessa	  þrá	  enn	  frekar	  eða	  hver	  vildi	  ekki	  

líkjast	  hvítklæddri	  brúði	  leikarans	  Henry	  Wilcoxon	  eða	  Maríu	  prinsessu	  af	  Savoy?	  	  

5.7	  Hvítur	  ennþá	  ríkjandi	  

Viðmælendur	   mínir,	   sex	   konur,	   sjö	   brúðkaup,	   ein	   tvígift,	   og	   fimm	   sinnum	   varð	   hvítur	  

brúðarkjóll	  fyrir	  valinu	  í	  þessum	  sjö	  giftingum.	  Lovísa	  gifti	  sig	  þegar	  hún	  var	  38	  ára	  gömul	  og	  

var	  í	  gráum	  síðkjól,	  henni	  fannst	  ekki	  passa	  að	  gifta	  sig	  í	  hvítum	  kjól,	  

	  

…	  æji	  ég	  var	  komin	  með	  þrjú	  börn,	  orðin	  þetta	  gömul	  og	  já	  æji	  svo	  var	  engin	  

veisla	  eða	  neitt	  svoleiðis,	  þetta	  voru	  bara	  við	  fjölskyldan,	  þannig	  ég	  pældi	  aldrei	  í	  

því	   einu	   sinni	   að	   fá	   mér	   hvítan	   brúðarkjól,	   það	   kom	   aldrei	   til	   greina	  

einhvernvegin,	  fannst	  það	  bara	  ekki	  passa.105	  

	  

Hólmfríður	  er	   tvígift,	   í	   fyrra	  skiptið	  gifti	  hún	  sig	   í	  hvítu	  en	   í	  það	  seinna	   í	  gráum,	  hnésíðum	  

kjól.	  Hún	  tók	  í	  sama	  streng	  og	  Lovísa	  og	  fannst	  hún	  of	  gömul	  í	  seinna	  skiptið	  til	  að	  geta	  gift	  

                                                        
103	  Tízkufréttir	  í	  nóvember,	  1935,	  4.	  
104	  Kvenþjóðin	  og	  heimilin:	  Tískan	  áður	  fyr	  og	  nú,	  1937,	  4.	  
105	  KAJ	  1/15,	  2.	  

sig	   í	   hvítu,	   þá	   var	   hún	  45	   ára.	  Henni	   fannst	   einnig	   skipta	  miklu	  máli	   sú	   staðreynd	  að	  hún	  

hafði	  áður	  verið	  gift	  og	  þá	  gifst	  í	  hvítum	  og	  miklum	  brúðarkjól	  með	  síðum	  slóða.	  Að	  hennar	  

mati	  er	  það	  eitthvað	  sem	  maður	  gerir	  bara	  einu	  sinni	  og	  gat	  hún	  ekki	  hugsað	  sér	  að	  giftast	  

aftur	  í	  hvítu,	  „nei	  ekki	  hvítan,	  aldrei	  aftur	  hvítan.”106	  	  

Séra	  Hildur	  Eir	  segist	  hafa	  tekið	  eftir	  því	  í	  starfi	  sínu	  að	  þær	  sem	  kjósa	  að	  gifta	  sig	  í	  öðrum	  

lit	   en	   hvítu	   sé	   iðulega	   konur	   sem	   eru	   aðeins	   eldri.	   Það	   sé	   ekki	   endilega	   þeirra	   annað	  

hjónaband	  en	  þegar	  konur	  séu	  komnar	  yfir	  ákveðinn	  aldur	  virðist	  oft	  sem	  þeim	  finnist	  þær	  

orðnar	   of	   gamlar	   fyrir	   hvítan	   brúðarkjól.107	   Í	   þau	   skipti	   sem	   konur	   kjósa	   hvítan	   kjól	   í	   sínu	  

öðru	  eða	  jafnvel	  þriðja	  brúðkaupi,	  á	  fólk	  það	  til	  að	  hneykslast	  og	  segja	  það	  ekki	  viðeigandi	  

sökum	  þess	  að	  konan	  séð	  áður	  gift	  og	  eigi	  í	  þokkabót	  jafnvel	  börn.	  Þess	  vegna	  telur	  Hildur	  

Eir	  að	  það	  sé	  samfélagið	  sem	  beinlínis	  haldi	  aftur	  af	  konum,	  sem	  komnar	  eru	  yfir	  ákveðinn	  

aldur,	  eiga	  börn	  og/eða	  hafa	  áður	  verið	  giftar,	  að	  gifta	  sig	  í	  hvítu.	  Eða	  eins	  og	  hún	  orðar	  það,	  

þetta	  sé	  orðið	  inngróið	  hjá	  okkur,	  þó	  svo	  fólk	  hugsi	  þetta	  mögulega	  ekki	  lengra	  og	  kunni	  ekki	  

að	  svara	  fyrir	  andúð	  sína	  á	  miðaldra	  konum	  í	  hvítum	  brúðarkjólum.108	  

En	  hvíti	  kjóllinn,	  af	  hverju	  er	  það	  svona	  ríkjandi	  að	  konur	  kjósa	  að	  gifta	  sig	  í	  hvítum	  kjól?	  

Hildur	   Eir	   telur	   ástæðuna	   einfalda,	   þetta	   sé	   eina	   tækifærið	   og	   eina	   leyfilega	   skiptið	   í	   lífi	  

kvenna	  til	  að	  klæðast	  svona	  kjól,	  til	  að	  fá	  að	  vera	  í	  prinsessufíling	  og	  skera	  sig	  úr	  fjöldanum.	  

Og	   svo	   sé	   þetta	   líka	   vaninn,	   „þetta	   er	   bara	   eins	   og	   að,	   að	   þú	   vilt	   vera	  með	   stúdentshúfu	  

þegar	   þú	   ert	   stúdent“.109	   Þannig	   mætti	   flokka	   sem	   helgisið	   þann	   verknað	   að	   klæða	   sig	   í	  

hvítan	  brúðarkjól,	  líkt	  og	  að	  setja	  upp	  stúdentshúfu	  á	  útskriftardaginn,	  eins	  og	  fjallað	  er	  um	  í	  

helgisiðakaflanum	   hér	   að	   framan,	   í	   margra	   augum	   er	   hvíti	   brúðarkjóllinn	   einfaldlega	  

órjúfanlegur	  hluti	  hjónavígsluathafnarinnar.	  

Anna	  Lillý	  gifti	  sig	  árið	  1960,	  þá	  18	  ára	  gömul.	  Brúðarkjóllinn	  hennar	  var	  úr	  hvítu	  glansefni	  

sem	  á	  voru	  samlitar	  mattar	  rósir,	  hann	  var	  síður,	  fleginn	  út	  á	  axlirnar	  og	  kvarterma.	  Hún	  var	  

með	   hvíta,	   háa	   hanska,	   slör	   og	   hárskraut	   sem	   líktist	   kórónu.	   Kjólinn	   á	   Anna	   Lillý	   ennþá	   í	  

kassa	   í	  geymslunni	  hjá	   sér,	  en	  hann	  var	   sérsaumaður	  á	  hana.110	   Í	  hennar	  huga	  kom	  aldrei	  

                                                        
106	  KAJ	  5/15,	  3.	  
107	  KAJ	  2/15,	  4.	  
108	  KAJ	  2/15,	  3-‐4.	  
109	  KAJ	  2/5,	  11.	  
110	  KAJ	  4/15,	  2.	  

neitt	   annað	   til	   greina	   en	   að	   gifta	   sig	   í	   hvítu,	   hefði	   hún	   átt	   börn	   aftur	   á	   móti	   hefði	   hún	  

mögulega	  valið	  annan	  lit,	  en	  annars	  fannst	  henni	  hvítur	  „bara	  eitthvað	  við	  hæfi”.111	  	  

Nína,	   sem	   gifti	   sig	   árið	   2014,	   rúmum	   50	   árum	   á	   eftir	   Önnu	   Lillý,	   er	   með	   svipuð	   svör	  

aðspurð	  af	  hverju	  hvíti	  liturinn	  varð	  fyrir	  valinu.	  Það	  kom	  aldrei	  til	  greina	  hjá	  henni	  að	  gifta	  

sig	   í	  öðru	  en	  hvítu,	  eða	  hvíttóna	  kjól.	  Að	  gifta	  sig	   í	  hvítum	  kjól	  sé	  eitthvað	  sem	  maður	  sjái	  

alltaf	   fyrir	   sér,	   segir	   Nína,	   allar	   stytturnar	   og	   í	   bíómyndum,	   alltaf	   er	   brúðurin	   í	   hvítum	  

brúðarkjól.112	  Tilbreyting	  og	  löngun	  í	  að	  skera	  sig	  úr	  spilaði	  líka	  inn	  í	  litavalið,	  hvítur	  er	  ekki	  

litur	  sem	  Nína	  klæðist	  oft.	  Því	  var	  það	  mikil	  tilbreyting	  fyrir	  hana	  að	  klæðast	  í	  hvítt,	  „svo	  er	  

nottla	  sagt	  að	  maður	  eigi	  ekki	  að	  mæta	  í	  hvítu	  í	  annarra	  manna	  brúðkaup	  þannig	  að	  þúst,	  þá	  

verður	  maður	  allavegana	  að	  mæta	  í	  hvítu	  í	  sitt	  eigið.”113	  

Árið	  2002	  gifti	  Ásdís	   Sif	   sig,	  27	  ára	  gömul.	  Brúðarkjóllinn	  hennar	  var	  hvítur,	   síður,	  með	  

slöri,	  smá	  prinsessufílingur	  í	  honum,	  en	  samt	  frekar	  látlaus.	  Líkt	  og	  Nína,	  segist	  Ásdís	  aldrei	  

ganga	   í	   hvítu,	   en	   hún	   valdi	   hvítt	   þennan	   dag	   til	   að	   breyta	   rækilega	   til	   frá	   sínum	  

hversdagslegu	  klæðum	  og	  til	  að	  skera	  sig	  úr	  frá	  veislugestunum.	  Konur	  klæðast	  mjög	  sjaldan	  

hvítum	  kjólum,	  eiginlega	  aðeins	  í	  sínu	  eigin	  brúðkaupi,	  og	  aldrei	  eftir	  það.	  Þá	  aðeins	  á	  hinn	  

hvíti	  kjóll	  við.114	  Hólmfríður	  Dóra	  sagðist	  einnig	  hafa	  valið	  hvítan	  kjól	  í	  fyrra	  brúðkaupi	  sínu	  

því	   hún	   sá	   að	  þetta	   yrði	   hennar	  eina	   tækifæri	   til	   að	   klæðast	   slíkum	  kjól.	   Þá	   voru	   líka	   allir	  

brúðarkjólar	  hvítir,	   fannst	  henni,	  einhver	  annar	   litur	  á	  kjólnum	  og	  þá	  var	  hann	  ekki	   lengur	  

brúðarkjóll.115	  Þarna	  var	  hún	  22	  ára	  og	  staðráðin	  í	  að	  skera	  sig	  úr	  og	  njóta	  þess	  að	  fá	  að	  vera	  

í	  stórum	  og	  miklum,	  hvítum	  kjól.116	  

                                                        
111	  KAJ	  4/15,	  3.	  
112	  KAJ	  3/15,	  2.	  
113	  KAJ	  3/15,	  2.	  
114	  KAJ	  6/15,	  2-‐3.	  
115	  KAJ	  5/15,	  1-‐2.	  
116	  KAJ	  5/15,	  1.	  

6.	  Niðurstöður	  

Þegar	  kemur	  að	  brúðkaupum	  þá	  virðist	  brúðhjónum	  frekar	  tamt	  að	  fylgja	  hefðinni,	  þó	  svo	  

að	   þau	   viti	   mögulega	   ekki	   hvaðan	   hefðin	   kemur	   eða	   hvað	   hún	   táknar,	   ef	   hún	   þá	   táknar	  

eitthvað.	   Faðirinn	   leiðir	   brúðina	   inn	   kirkjugólfið,	   brúðguminn	   stendur	   við	   altarið	   og	   bíður	  

eftir	  brúðinni	  ásamt	  föður	  sínum,	  raðað	  er	  í	  kirkjuna	  þannig	  að	  karlmenn	  sitja	  öðru	  megin	  og	  

konur	  hinu	  megin,	  brúðurin	  klædd	  í	  hvítt	  og	  svona	  gæti	  maður	  haldið	  áfram.	  	  

Hér	  áður	  var	  brúðurin	  bókstaflega	  gefin	  af	  föðurnum.	  Það	  er	  löngu	  liðin	  tíð,	  en	  samt	  sem	  

áður	  höldum	  við	  í	  þessa	  hefð	  og	  enn	  í	  dag	  á	  21.	  öld	  er	  talað	  um	  að	  það	  sé	  faðirinn	  sem	  gefi	  

brúðina.	   Sama	  má	   segja	   um	   hvíta	   litinn,	   eftir	   að	   hann	   ruddi	   sér	   til	   rúms	   hér	   á	   landi,	   þá	  

virðumst	  við	  halda	  fast	  í	  þá	  hefð	  áfram.	  Það	  að	  hvítur	  kjóll	  tákni	  góðan	  efnahag	  eða	  hreina	  

mey	  er	  löngu	  dottið	  úr	  gildi,	  nú	  höldum	  við	  í	  hvíta	  litinn	  einfaldlega	  vegna	  þess	  að	  allir	  gifta	  

sig	  í	  hvítu.	  Þetta	  er	  orðin	  hefð,	  jafnvel	  helgisiður	  í	  okkar	  samfélagi.	  Þó	  eimir	  óneitanlega	  enn	  

eftir	   af	   tengingunni,	   hvítur	   kjóll,	   hrein	   mey.	   Þetta	   sjáum	   við	   glöggt	   í	   afstöðu	   fráskilinna	  

kvenna	  sem	  komnar	  eru	  yfir	  miðjan	  aldur,	  og	  eiga	  kannski	  börn	   í	  ofanálag,	  að	  hyggist	  þær	  

gifta	  sig	  aftur	  verður	  hvítur	  kjóll	  sjaldnast	  fyrir	  valinu.	  En	  ef	  slíkt	  gerist	  engu	  að	  síður	  vekur	  

það	  umtal.	  

Brúðarkjólaþróunin	  hér	  á	  landi	  hefur	  tekið	  nokkuð	  skýr	  stökk.	  Við	  fórum	  úr	  því	  að	  giftast	  í	  

sparifötunum,	  yfir	   í	  þjóðbúninginn	  og	  þaðan	  yfir	   í	  hvíta	  kjólinn,	  má	  eiginlega	  segja,	  og	  enn	  

höldum	   við	   í	   hvíta	   kjólinn.	   Í	   okkar	   vestræna	   samfélagi	   er	   hvíti	   kjóllinn	   ríkjandi.	   Aldrei	   sér	  

maður	  brúðkaupskort	  með	  mynd	  af	  brúði	   í	  bleikum	  kjól,	  bíómyndir	  og	  þættir	  sýna	  iðulega	  

brúðir	   í	   hvítum	   kjólum	   og	   í	   auglýsingum	   brúðarkjólaleiga	   birtast	   konur	   klæddar	   hvítum	  

brúðarkjólum.	  Þannig	  gæti	  upptalningin	  haldið	  lengi	  áfram	  en	  látum	  hér	  staðar	  numið.	  	  

Staðreyndin	  er	  sú	  að	  við	  erum	  venjuföst	  og	  þegar	  einstaklingurinn	  hefur	  vanist	  einhverju	  

þá	  breytir	  hann	  ógjarnan	  út	  af	  þeim	  vana.	  Eða	  hvenær	  mun	  nýstúdentinn	  neita	  sér	  um	  að	  

setja	  upp	  hvíta	  kollinn	  eða	  nýbakaðir	   foreldrar	  að	  klæða	  barnið	   sitt	   í	   skírnarkjól?	  Þetta	  er	  

vani	   sem	   við	   drekkum	   í	   okkur	   nánast	  með	  móðurmjólkinni.	   Og	   þegar	   við	   vöxum	   úr	   grasi	  

fylgjum	  við	  hefðinni.	  Hvað	  annað?	  

http://vikinganswerlady.com/hvitkrst.shtml	  

Hljóðrituð	  viðtöl	  og	  munnleg	  samtöl	  

	  

KAJ	  1/15.	  Viðtal	  Kristínar	  Örnu	  Jónsdóttur	  við	  Lovísu	  Björk	  Kristjánsdóttur	  10.	  október	  2015.	  Í	  

vörslu	  höfundar.	  

	  

KAJ	  2/15.	  Viðtal	  Kristínar	  Örnu	  Jónsdóttur	  við	  Hildi	  Eir	  Bolladóttur	  20.	  október	  2015.	  Í	  vörslu	  	  

höfundar.	  

	  

KAJ	  3/15.	  Viðtal	  Kristínar	  Örnu	  Jónsdóttur	  við	  Nínu	  Arnarsdóttur	  24.	  nóvember	  2015.	  Í	  vörslu	  

höfundar.	  

	  

KAJ	  4/15.	  Viðtal	  Kristínar	  Örnu	  Jónsdóttur	  við	  Önnu	  Lillý	  Daníelsdóttur	  25.	  nóvember	  2015.	  Í	  	  

vörslu	  höfundar.	  

	  

KAJ	   5/15.	   Viðtal	   Kristínar	  Örnu	   Jónsdóttur	   við	   Hólmfríði	   Dóru	   Kristjánsdóttur	   4.	   desember	  

2015.	  Í	  vörslu	  höfundar.	  

	  

KAJ	  6/15.	  Viðtal	  Kristínar	  Örnu	  Jónsdóttur	  við	  Ásdísi	  Sif	  Kristjánsdóttur	  4.	  desember	  2015.	   Í	  

vörslu	  höfundar.	  

	  

Kristján	  Árnason.	  Munnleg	  heimild,	  11.	  mars	  2016.	  	  

	  

	  


